
1. ᓇᓗᓇᐃᖅᓯᔾᔪᑎ 

 

ᐅᖃᐅᓯᕐᓄᑦ ᑲᒥᓯᓇ ᐃᒻᒥᒃᑰᖓᓪᓗᓂ ᐱᓕᕆᔨᐅᔪᖅ ᐅᑯᓄᖓ ᓄᓇᕗᑦ ᒪᓕᒐᓕᐅᕐᕕᐊᓄᑦ ᑎᒃᑯᐊᖅᑕᐅᕙᒃᖢᓂ ᓄᓇᕗᑦ ᑲᒥᓯᓇᖓᓄᑦ 

ᐊᕐᕌᒍᓂ ᑕᓪᓕᒪᓂᒃ ᐱᓕᕆᐊᖃᕐᓂᐊᕐᓗᓂ ᐅᑯᐊ ᓄᓇᕗᑦ ᒪᓕᒐᓕᐅᕐᕕᐊᓂᒃ ᐃᓱᒪᓕᐅᕆᔭᐅᓪᓗᓂ. ᐅᖃᐅᓯᕐᓄᑦ ᑲᒥᓯᓇᐅᑉ ᐱᓕᕆᐊᒃᓴᖓ 

ᐋᖅᑭᒃᑕᐅᓯᒪᔪᖅ ᐅᕘᓇ ᐃᓚᖓ 22 ᐅᕙᓂ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ (OLA) ᐊᒻᒪᓗ ᐅᕘᓇ ᐃᓚᖓ 28 ᐅᕙᓂ ᐃᓄᐃᑦ 

ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᖅᒥ (ILPA).  

  

ᒪᓕᒃᖢᑎᒃ ᐃᓚᖓᑕ ᐃᓚᒃᑲᓐᓂᖓᓂ 24(1) ᐅᕙᓂ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ, ᐅᓇ ᐅᖃᐅᓯᕐᓄᑦ ᑲᒥᓯᓇ 

ᐋᖅᑭᒃᓱᐃᖃᑦᑕᕆᐊᖃᖅᑐᖅ ᐊᕐᕋᒍᒧᑦ ᐅᓂᒃᑳᓂᒃ ᓇᓗᓇᐃᖅᑕᐅᓯᒪᔪᓂᒃ ᓄᓇᕗᑦ ᒪᓕᒐᓕᐅᕐᕕᐊᓂᒃ. ᐅᖃᐅᓯᕐᓄᑦ ᑲᒥᓯᓇ 

ᐅᐸᒍᑎᖃᑦᑕᕆᐊᖃᖅᑐᖅ ᑲᑎᒪᔨᕋᓛᓄᑦ ᑲᒪᒋᔭᖃᖅᑐᓂᒃ ᒐᕙᒪᒃᑯᑦ ᐊᐅᓚᑕᖏᓐᓂᒃ ᐊᒻᒪ ᑮᓇᐅᔭᖁᑎᖏᓐᓂᒃ ᐊᒻᒪᓗ ᐅᑯᓄᖓ 

ᐊᐅᓚᑦᑎᓂᕐᒧᑦ ᐊᒻᒪ ᐱᔨᑦᑎᕋᐅᑎᓄᑦ ᑲᑎᒪᔨᓄᑦ ᐊᕐᕌᒍᒥ ᐅᓂᒃᑳᓕᐊᖏᓐᓄᑦ ᐊᒻᒪᓗ ᖃᓄᐃᓕᐅᕐᓂᐊᕐᓂᖅᒧᑦ ᐸᕐᓇᐅᑎᓄᑦ 

ᑭᐅᔨᐅᔪᓐᓇᕐᓗᓂ.  

 

2.  ᐱᓇᓱᐊᒐᖅ ᐊᒻᒪ ᐱᓇᓱᐊᖅᑕᐅᔪᖅ  

 

ᐱᓇᓱᐊᒐᖅ 

ᐅᖃᐅᓯᕐᓄᑦ ᑲᒥᓯᓇᐅᑉ ᐱᓇᓱᐊᒐᖓ ᓴᖅᑭᑎᑦᑎᓯᒪᓗᓂ ᐊᒻᒪ ᓴᐳᔾᔨᓯᒪᓗᓂ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᒃ ᓄᓇᕗᒻᒥᐅᓄᑦ ᐅᕙᓂ 

ᓇᓗᓇᐃᖅᑕᐅᓯᒪᓪᓚᕆᒃᑐᑦ ᓄᓇᕗᒥᑦ ᐅᖃᐅᓯᕐᓄᑦ ᐱᖁᔭᕐᓂᒃ.  

 

ᐱᓇᓱᐊᖅᑕᐅᔪᖅ 

ᐅᑯᑎᒎᓇᖅ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ (OLA): ᑭᒃᑯᑐᐃᓐᓇᐃᑦ ᐅᖃᖃᑎᖃᕈᓐᓇᖅᑐᑦ ᐊᒻᒪᓗ ᐊᑐᐃᓐᓇᖃᕈᓐᓇᖅᖢᑎᒃ ᓄᓇᕗᒥᑦ 

ᒐᕙᒪᒃᑯᑦ ᐱᔨᑦᑎᕋᐅᑎᖏᓐᓂᒃ ᐊᒻᒪᓗ ᑖᒃᑯᓄᖓ ᐱᓕᕆᔨᒋᔭᐅᕙᒃᑐᓂᒃ, ᓄᓇᕗᒥᑦ ᒪᓕᒐᓕᐅᕐᕕᖕᓂᒃ ᐊᒻᒪᓗ ᐱᓕᕆᕝᕕᒋᖃᑦᑕᖅᑕᖏᓐᓂᒃ, 

ᓄᓇᕗᒥᑦ ᐃᖅᑲᖅᑐᐃᕕᖕᓂᒃ ᐊᒻᒪᓗ ᕼᐋᒻᒪᓚᐅᔪᓂᒃ1 ᐅᖃᐅᓯᕐᓂᒃ ᐊᑐᖅᑕᐅᕙᒃᑐᓂᒃ ᓇᓕᐊᓐᓂᒃ ᐊᑐᕐᓗᑎᒃ. 

 

ᐅᑯᑎᒎᓇᕐᓕᒃ ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅᑎᒍᑦ (ILPA): ᑭᒃᑯᑐᐃᓐᓇᐃ ᐅᖃᓪᓚᖃᑎᖃᕈᓐᓇᖅᑐᑦ ᐊᒻᒪᓗ 

ᐱᔨᑦᑎᕋᖅᑕᐅᔪᓐᓇᖅᖢᑎᒃ ᓄᓇᕗᒥᑦ ᒐᕙᒪᒃᑯᓐᓂᒃ ᐊᒻᒪ ᐱᓕᕆᔨᒋᖃᑦᑕᖅᑕᖏᓐᓂᒃ, ᓄᓇᕗᒥᑦ ᐃᖅᑲᖅᑐᐃᕕᖕᓂᒃ, ᕼᐋᒻᒪᓚᑯᓐᓂᓪᓗ2, 

ᐃᓛᒃᑰᖓᔪᓂᒃ ᑲᑐᔾᔨᖃᑎᒌᓕᖕᓂᒃ ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂᒃ, ᐱᓕᕆᔨᖏᓐᓂᒃ ᐊᒻᒪ ᐃᖅᑲᓇᐃᔭᖅᕕᐅᕙᒃᑐᓂᒃ ᐃᓄᐃᑦ 

ᐅᖃᐅᓯᖓᓂᒃ ᐊᑐᕐᓗᑎᒃ. 

 

3. ᐱᒻᒪᕆᒋᔭᐅᔪᑦ ᐊᒻᒪ ᐃᓱᒪᒋᔭᐅᓂᖓ ᐃᓄᐃᑦ ᖃᐅᔨᒪᔭᑐᖃᖏᑦ  

 

ᐅᑯᐊ ᐱᒻᒪᕆᒋᔭᐅᔪᑦ ᐊᒻᒪᓗ ᐃᓱᒪᒋᔭᐅᓂᖓ ᐅᓇ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑎᑕᐅᔪᑦ ᐱᔪᓐᓇᕐᓂᖓᓄᑦ ᐊᒻᒪ ᐱᓕᕆᐊᒃᓴᓂᒃ 

ᐱᓕᕆᐊᖃᕐᓂᖓᓄᑦ ᐅᖃᐅᓯᕐᓄᑦ ᑲᒥᓯᓇᐅᑉ: 

1. ᐃᓅᖃᑎᒌᑦᑎᐊᕐᓂᖅ: ᐃᓱᒪᒋᔭᖃᑦᑎᐊᕐᓂᖅ, ᖃᓄᐃᓕᐅᖃᑎᖃᕈᓐᓇᕐᓂᖅ ᐊᒻᒪ ᑲᒪᒋᔭᖃᕈᓐᓇᕐᓂᖅ ᐊᓯᖏᓐᓂᒃ 

2. ᑐᙵᓇᕐᓂᖅ: ᑐᙵᓱᒃᑎᑦᑎᕙᖕᓂᖅ ᐅᖃᓪᓚᒍᓐᓇᕐᓂᒃᑯᑦ, ᑐᖓᓇᕐᓂᖅ ᑕᐃᒪᙵᑦ 

3. ᐱᔨᑦᓯᕐᓂᖅ: ᐱᔨᑦᑎᕋᖃᑦᑕᕐᓂᖅ ᐊᒻᒪ ᑭᓱᖃᖅᑎᑦᑎᕙᖕᓂᖅ ᐃᓚᒋᔭᒥᒃ ᓄᓇᓕᖕᓂᓪᓘᓐᓃᑦ, ᐅᕝᕙᓘᓐᓃᑦ ᑕᒪᐃᓐᓂᒃ 

4. ᐋᔩᖃᑎᒌᖕᓂᖅ: ᐃᓱᒪᓕᐅᕆᕙᖕᓂᖅ ᐅᖃᐅᓯᖃᑲᑕᖕᓂᒃᑯᑦ ᐊᒻᒪ ᓈᒻᒪᒃᓴᖃᑎᒌᖕᓂᒃᑯᑦ 

5. ᐱᓕᕆᖃᑎᒌᖕᓂᖅ ᐅᕝᕙᓘᓐᓃᑦ ᐃᑲᔪᖅᑎᒌᖕᓂᖅ: ᐱᓕᕆᖃᑎᒌᖕᓂᖅ ᐊᑕᐅᓯᕐᒥ ᐱᓇᓱᐊᕐᓂᕐᒧᑦ 

6. ᖃᓄᖅᑑᕐᓂᖅ: ᐱᓕᕆᕈᓘᔭᕋᓱᖕᓂᖅ ᐊᒻᒪ ᖃᓄᐃᓕᐅᕈᑎᒃᓴᓕᕆᔪᓐᓇᕐᓂᖅ  

7. ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ: ᐊᔪᕈᓐᓃᖅᓴᓂᖅ ᓱᓇᓕᕆᓗᓂ ᑕᑯᓐᓇᓂᒃᑯᑦ, ᑲᔪᖏᖅᓴᐃᓂᒃᑯᑦ, ᐱᓇᓱᓐᓂᒃᑯᑦ, 

ᐆᑦᑐᕋᕐᓂᒃᑯᑦ.  

                                                           
1 ᕼᐋᒻᒪᓚᐅᔪᑦ ᐱᔨᑦᑎᕋᐅᑎᖏᑦᑎᒍᑦ ᖃᓪᓗᓈᑐᑦ ᐅᕝᕙᓘᓐᓃᑦ ᐅᐃᕖᑐᑦ ᐊᑐᖃᑦᑕᕆᐊᖃᖅᑐᑦ ᑕᒪᓐᓇ “ᐱᔭᐅᔭᕆᐊᖃᓪᓚᕆᒃᐸᑦ.” ᓄᓇᕗᒥᑦ ᒐᕙᒪᒃᑯᑦ ᖃᓄᖅ ᐃᒪᐃᑦᑐᓂᒃ 

“ᐱᔭᐅᔭᕆᐊᖃᓪᓚᕆᒃᑐᓂᒃ” ᖃᐅᔨᔾᔪᑎᖃᕆᐊᖃᕐᒪᑕ ᓱᓕ, ᐊᒻᒪᓗ ᐱᖁᔭᓕᐅᕆᐊᖃᖅᖢᑎᒃ ᕼᐋᒻᒪᓚᐅᔪᑦ ᖃᓄᖅ ᐱᔨᑦᑎᕋᐅᑎᓕᕆᔭᕆᐊᖃᕐᓂᖏᓐᓂᒃ ᒪᐅᓇ ᖃᓪᓗᓈᑐᓪᓘᓐᓃᑦ 

ᐅᐃᕖᑐᓪᓘᓐᓃᑦ. 
2 ᐅᓇ ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅ (ILPA) ᑐᕌᖓᔪᖅ ᕼᐋᒻᒪᓚᒋᔭᐅᔪᓄᑦ ᐱᔭᐅᔭᕆᐊᖃᕐᓂᖅ ᖃᓄᐃᓕᖓᒐᓗᐊᖅᐸᑦ. 

8. ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ: ᐃᑉᐱᒍᓱᑦᓯᐊᕐᓂᖅ ᑲᒪᑦᓯᐊᕐᓂᕐᓗ ᓄᓇᒥᒃ, ᓂᕐᔪᑎᓂᒃ, ᐊᕙᑎᑦᑎᓐᓂᓪᓗ. 

 

 

4. ᑲᒪᒋᔭᒃᓴᖏᑦ ᐅᖃᐅᓯᕐᓄᑦ ᑲᒥᓯᓇᒧᑦ 

 

ᐅᖃᐅᓯᕐᓄᑦ ᑲᒥᓯᓇ ᑎᓴᒪᓂᒃ ᑲᒪᒋᔭᖃᓪᓗᐊᑕᖅᑐᖅ: 

 

ᐅᓐᓂᕐᓗᒃᕕᐅᓱᖑᓪᓗᓂ  

ᐅᖃᐅᓯᕐᓄᑦ ᑲᒥᓯᓇ ᕿᒥᕐᕈᐊᖃᑦᑕᖅᑐᖅ ᓈᒻᒪᙱᓕᐅᕈᑎᐅᓇᔭᕆᐊᒃᓴᖓᓂᒃ ᐅᖃᐅᓯᕐᓄᑦ ᒪᓕᒐᖅ ᐅᑯᓇᓂ ᓄᓇᕘᑉ ᒐᕙᒪᖓᑕ 

ᑎᒥᖁᑎᖏᓐᓂᒃ, ᓄᓇᓕᖕᓂ ᕼᐋᒻᒪᓚ, ᐃᒻᒥᒃᑯᑦ ᐱᓕᕆᐊᖑᔪᓂᒃ ᐊᒻᒪ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂᒡᓗ. ᐊᒡᓚᒡᕕᖓ ᖃᐅᔨᓴᕈᓐᓇᖅᑐᑦ, 

ᓇᓂᓯᓇᓱᒍᓐᓇᖅᑐᑦ ᐊᒻᒪ ᐅᓂᒃᑲᐅᓯᐅᕈᓐᓇᖅᑐᑦ, ᐅᖃᖃᑎᒌᖕᓂᒃᑯᑦ ᐋᖅᑭᒃᓯᖃᑎᖃᕈᓐᓇᖅᑐᑦ ᐊᒻᒪᓗ ᐃᓱᒪᓕᐅᕆᔪᓐᓇᖅᖢᑎᒃ ᐅᖃᐅᓯᕐᓄᑦ 

ᐱᔪᓐᓇᐅᑎᓂᒃ ᓱᕋᐃᒍᑎᒋᔭᐅᔪᓂᒃ. 

 

ᐊᔪᐃᓐᓇᕈᔾᔨᔨᐅᓪᓗᓂ  

ᐅᖃᐅᓯᕐᓄᑦ ᑲᒥᓯᓇ ᐅᖃᓪᓚᖃᑎᖃᖃᑦᑕᕐᑐᖅ ᐱᓕᕆᐊᓄᑦ ᑎᒥᒋᔭᐅᔪᓂᒃ ᐃᓱᒪᓕᐅᕆᓇᓱᖕᓂᒃᑯᑦ, ᖃᓄᐃᓕᐅᕈᓯᓕᕆᓂᒃᑯᑦ ᐅᕝᕙᓘᓐᓃᑦ 

ᐊᑐᐊᒐᓕᕆᓂᒃᑯᑦ ᐃᓱᒪᒋᔭᖃᑦᑎᐊᕐᓂᒃᑯᑦ ᐅᖃᐅᓯᕐᓄᑦ ᐱᔪᓐᓇᐅᑎᓂᒃ. 

 

ᐅᖃᐅᔨᒋᐊᖅᑎᐅᓪᓗᓂ  

ᐅᖃᐅᓯᕐᓄᑦ ᑲᒥᓯᓇ ᐅᖃᐅᔾᔪᐃᔪᓐᓇᖅᐳᖅ, ᐃᑲᔪᖃᑦᑕᖅᖢᓂ ᐊᒻᒪ ᐱᓕᕆᖃᑎᖃᖅᖢᓂ ᓄᓇᕘᑉ ᒐᕙᒪᖓᑕ ᑎᒥᖁᑎᖏᓐᓂᒃ, ᓄᓇᓕᖕᓂ 

ᕼᐋᒻᒪᓚ, ᐃᒻᒥᒃᑯᑦ ᐱᓕᕆᐊᖑᔪᓂᒃ ᐊᒻᒪ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂᒡᓗ ᐱᔨᑦᑎᕋᐅᑎᓕᕆᓂᖏᑦᑎᒍᑦ ᐊᒻᒪ ᑐᓴᐅᒪᔭᐅᔭᕆᐊᓕᒃᑎᒍᑦ. 

ᐊᒡᓚᒡᕕᒃ  ᑐᓴᐅᒪᑎᑦᑎᖃᑦᑕᕐᒥᔪᖅ ᓄᓇᕗᒻᒥᐅᑦ ᐅᖃᐅᓯᖏᓐᓄᑦᐱᔪᓐᓇᐅᑎᖏᓐᓂᒃ. 

 

ᖃᐅᔨᒪᒋᐊᖅᓯᔨᐅᓪᓗᓂ  

ᐅᖃᐅᓯᕐᓄᑦ ᑲᒥᓯᓇ ᑲᒪᒋᔭᖃᖃᑦᑕᖅᑐᖅ ᐊᒻᒪ ᖃᐅᔨᓴᖅᐸᒃᖢᓂ ᖃᓄᐃᑉᐸᓪᓕᐊᒍᑎᓂᒃ ᓄᓇᕘᑉ ᒐᕙᒪᖓᑕ ᑎᒥᖁᑎᖏᓐᓂᒃ, ᓄᓇᓕᖕᓂ 

ᕼᐋᒻᒪᓚ, ᐃᒻᒥᒃᑯᑦ ᐱᓕᕆᐊᖑᔪᓂᒃ ᐊᒻᒪ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂᒡᓗ ᐱᔭᕆᐊᖃᖅᑕᖏᓐᓂᒃ ᐱᓕᕆᒐᓗᐊᕆᐊᒃᓴᖏᓐᓂᒃ ᐅᕘᓇ 

ᓄᓇᕗᑦ ᐅᖃᐅᓯᕐᓄᑦ ᐱᖁᔭᑎᒍᑦ. 

 

ᐅᖃᐅᓯᕐᓄᑦ ᑲᒥᓯᓇᐅᑉ ᐱᓕᕆᐊᒃᓴᖏᑦ: 

 

 ᓄᓇᕗᒻᒥᐅᓂᒃ ᑐᓴᐅᒪᑎᑦᑎᓗᓂ ᐅᖃᐅᓯᖏᑦᑎᒍᑦ ᐱᔪᓐᓇᐅᑎᖏᓐᓂᒃ 

 

 ᑐᓴᐅᒪᑎᑦᑎᓗᓂ ᐊᒻᒪ ᖃᓄᐃᓕᐅᕆᐊᖃᕐᓂᖏᓐᓂᒃ ᖃᐅᔨᒪᑎᑦᑎᓗᓂ ᓄᓇᕗᒥᑦ ᓴᓇᕝᕕᐅᔪᓂᒃ, ᕼᐋᒪᓚᐅᔪᓂᒃ, ᐃᓛᒃᑯᑦ 

ᐱᓕᕆᕝᕕᐅᔪᓄᑦ ᑲᑐᔾᔨᖃᑎᒌᓂᒃ ᐊᒻᒪ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂᒃ, ᐱᓕᕆᕝᕕᐅᔪᓂᒃ ᐊᒻᒪ ᓴᓇᕝᕕᐅᕙᒃᑐᓂᒃ 

ᐅᖃᐅᓯᕐᒧᑦ ᐊᑐᕆᐊᖃᖅᑕᖏᓐᓂᒃ 

 

 ᖃᐅᔨᓴᖅᐸᓪᓕᐊᖃᑦᑕᕐᓗᓂ ᓄᓇᕗᒥᑦ ᓴᓇᕝᕕᐅᕙᒃᑐᓂᒃ, ᕼᐋᒻᒪᓚᐅᔪᓂᒃ, ᐃᓛᒃᑯᑦ ᐱᓕᕆᕝᕕᐅᔪᓄᑦ ᑲᑐᔾᔨᖃᑎᒌᓂᒃ 

ᐊᒻᒪ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂᒃ, ᐱᓕᕆᕝᕕᐅᔪᓂᒃ ᐊᒻᒪ ᓴᓇᕝᕕᐅᕙᒃᑐᓂᒃ ᐅᖃᐅᓯᑎᒍᑦ 

ᐱᔨᑦᑎᕋᐅᑎᓕᕆᓂᖏᓐᓂᒃ ᐊᒻᒪᓗ ᑭᒃᑯᓕᒫᓂᒃ ᐅᖃᓪᓚᖃᑎᖃᖃᑦᑕᕐᓂᖏᓐᓂᒃ 

 

 ᑐᓴᐅᒪᑎᑦᑎᓗᓂ ᕼᐋᒻᒪᓚᐅᔪᓂᒃ, ᐃᓛᒃᑯᑦ ᐱᓕᕆᕝᕕᐅᔪᓂᒃ ᐊᒻᒪ ᒐᕙᒪᑐᖃᒃᑯᑦ ᑲᑐᔾᔨᖃᑎᒌᖏᓐᓂᒃ ᐅᖃᐅᓯᖅᑎᒍᑦ 

ᐊᒻᒪ ᐱᔨᑦᑎᕋᐅᑎᖏᑦᑎᒍᑦ ᐊᑐᖃᑦᑕᕆᐊᖃᖅᑕᖏᓐᓂᒃ ᐅᓇ ᒪᓕᒡᓗᒍ ᐃᓚᖓ 3 ᐅᕙᓂ ᐃᓄᐃᑦ ᐅᖃᐅᓯᖓᑦᑕ 

ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅᒥ (ILPA)  

 

 ᖃᐅᔨᓴᕐᓂᐊᕐᓗᓂ, ᐅᕝᕙᓘᓐᓃᑦ ᐋᖅᑭᒋᐊᕈᓐᓇᖅᑎᑦᑎᓂᐊᕐᓗᓂ ᐊᒻᒪᓗ ᐃᓱᒪᓕᐅᕆᕙᒡᓗᓂ ᓈᒻᒪᖕᓂᕐᓴᐅᔪᓐᓇᖅᑐᓂᒃ 

ᐊᑐᕈᓐᓇᖅᑕᖏᓐᓂᒃ 

 ᐃᑲᔪᖅᑐᐃᕙᒡᓗᓂ ᐊᒻᒪ ᖃᐅᔨᓴᖅᐸᓪᓕᐊᖃᑦᑕᕐᓗᓂ ᓄᓇᕗᑦ ᐅᖃᐅᓯᖓ ᒪᓕᒐᖅᑎᒍᑦ ᐊᑐᖅᑎᑕᐅᕙᓪᓕᐊᓂᖓᓂᒃ 

 

 

 

ᑲᒥᓯᓇ ᑕᒪᒃᑯᐊ ᐅᖓᑎᒃᑲᓐᓂᐊᒍᑦ ᐱᓕᕆᐊᒃᓴᖃᕐᒥᔪᖅ, ᐅᑯᓂᖓ ᐃᓚᖃᖅᖢᑎᒃ: 

 ᓴᖅᑭᑎᑦᑎᕚᓪᓕᕐᓂᖅᒥᒃ ᐅᖃᐅᓯᕐᒧᑦ ᐱᔪᓐᓇᐅᑎᓂᒃ ᒪᐅᓇ ᐅᖃᐅᓯᕐᓂᒃ ᐊᑐᕈᓐᓇᕐᓂᕐᒥᒃ ᐱᔪᓐᓇᐅᑎᖃᕐᓂᒃᑯᑦ 

 

 ᕿᒥᕐᕈᐊᖅᐸᒡᓗᒋᑦ ᐊᑐᕈᑎᒋᕙᒃᑕᖏᑦ ᐊᒻᒪ ᐊᑑᑎᖃᕈᑎᒋᕙᒃᑕᖏᑦ ᒪᓕᒐᐃᑦ ᐊᒃᑐᐊᔪᑦ ᐅᖃᐅᓯᕐᓄᑦ ᐱᔪᓐᓇᐅᓄᑦ 

 

 ᐋᖅᑭᒃᓱᐃᕙᒡᓗᓂ ᐊᒻᒪ ᐅᓂᒃᑳᓂᒃ ᑎᑎᕋᖅᓯᒪᔪᓂᒃ ᐋᖅᑭᒃᓱᐃᕙᒡᓗᓂ 

 

 ᖃᐅᔨᓴᖅᐸᒡᓗᓂ ᐅᕝᕙᓘᓐᓃᑦ ᖃᐅᔨᓇᓱᒃᐸᒡᓗᓂ  

 

 ᐃᓱᒪᓕᐅᕆᔨᐅᓗᓂ ᑎᒥᐅᔪᓄ ᐊᒻᒪᓗ ᑭᓇᑐᐃᓐᓇᕐᒥ ᐅᖃᐅᔾᔨᕙᒡᓗᓂ 

 

5. ᐃᓄᒋᐊᖕᓂᖏᑦ 

 

ᐅᑯᐊ OLC ᑲᑎᖢᑎᒃ 6-ᓂ ᐃᖅᑲᓇᐃᔮᑲᖅᑐᑦ3. ᐃᓚᒋᔭᐅᓪᓗᓂ ᐅᓪᓗᓕᒫᖅ ᐃᖅᑲᓇᐃᔭᖅᑎᓄᑦ, ᐅᓇ OLC ᐊᖏᖃᑎᖕᓂᒃᑯᑦ 

ᐱᓕᕆᐊᖃᖅᑎᑕᐅᔪᑦ ᒪᓕᒐᓕᕆᔨᑯᓐᓂ ᒪᓕᒐᖅᑎᒍᒃ ᐅᖃᐅᔾᔪᐃᔨᒋᔭᐅᓪᓗᑎᒃ ᐊᒻᒪᓗ ᐃᑲᔪᖅᑎᒋᔭᐅᓪᓗᑎᒃ ᐅᖃᖃᑎᒌᖕᓂᒃᑯᑦ 

ᐊᖏᖃᑎᒌᒐᓱᖃᑦᑕᕐᓂᕐᒥᒃ ᑕᐃᒪᐃᖁᔭᐅᔭᕌᖓᑕ.  

ᐃᖅᑲᓇᐃᔮᒃᓴᑦ ᐃᒪᐃᓕᖓᔪᑦ: 

 ᑐᑭᒧᐊᒃᑎᑦᑎᔨ ᖃᓄᐃᓕᐅᒐᒃᓴᓂᒃ ᐸᕐᓇᐅᓯᐅᕐᓂᕐᒧᑦ ᐊᒻᒪ ᐊᑐᐊᒐᓂᒃ (ᐃᓱᖃᕐᕕᖓ ᓇᓗᓇᕐᑐᖅ) 

 ᐊᐅᓚᑦᑎᔨ, ᑐᓴᐅᒪᑎᑦᑎᓕᕆᓂᕐᒧᑦ (ᐃᓱᖃᕐᕕᖓ ᓇᓗᓇᕐᑐᖅ) 

 ᖃᐅᔨᓴᕆᐊᖅᑎ ᐊᒻᒪ ᑭᓪᓕᓯᓂᐊᖅᑎ – ᐃᓄᒃᑐᑦ (ᐃᓱᖃᕐᕕᖓ ᓇᓗᓇᕐᑐᖅ) 

 ᖃᐅᔨᓴᕆᐊᖅᑎ ᐊᒻᒪ ᑭᓪᓕᓯᓂᐊᖅᑎ – ᐅᐃᕖᑎᑐᑦ (ᐃᓱᖃᕐᕕᖓ ᓇᓗᓇᕐᑐᖅ) 

 ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᓂᒃ ᐱᓕᕆᔨ (ᐃᓱᖃᕐᕕᖓ ᓇᓗᓇᕐᑐᖅ)  

 ᐊᐅᓚᑦᑎᔨᒧᑦ ᐃᑲᔪᖅᑎ (ᐃᓱᖃᕐᕕᖓ ᓇᓗᓇᕐᑐᖅ) 

ᒫᔅᓯ 31, 2022 ᑎᑭᑎᓪᓗᒍ, ᒪᕐᕉᒃ ᐃᖅᑲᓇᐃᔮᒃᓴᑦ ᐃᓄᖃᓕᓚᐅᕐᑐᑦ:  

 ᖃᐅᔨᓴᕆᐊᖅᑎ ᐊᒻᒪ ᑭᓪᓕᓯᓂᐊᖅᑎ – ᐅᐃᕖᑎᑐᑦ4  

  ᐊᐅᓚᑦᑎᔨ, ᑐᓴᐅᒪᑎᑦᑎᓕᕆᓂᕐᒧᑦ 

 

ᐊᒻᒪᓗ ᐊᑕᐅᓯᖅ ᐃᖅᑲᓇᐃᔮᒃᓵᖕᓂ ᒫᓐᓇ ᒪᓂᒻᒪᐃᓯᒪᓪᓗᑎᒃ:  

 ᑐᑭᒧᐊᒃᑎᑦᑎᔨ ᖃᓄᐃᓕᐅᒐᒃᓴᓂᒃ ᐸᕐᓇᐅᓯᐅᕐᓂᕐᒧᑦ ᐊᒻᒪ ᐊᑐᐊᒐᓂᒃ 

 

ᐊᓯᖏᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᖑᓯᒪᔪᑦ.  

 

ᑎᑭᖢᓂ ᒫᔅᓯ 31, 202ᑉ, ᐃᖅᑲᓇᐃᔭᖅᑐᓂᒃ 6-ᓂᒃ, ᐃᓄᒃᑐᑦ ᐅᖃᕈᓐᓇᖅᑑᖕᓂᒃ ᐃᖅᑲᓇᐃᔭᖅᑎᖃᓚᐅᖏᑦᑐᑦ.  

                                                           
3 ᐅᓇ ᐅᖃᐅᓯᕐᓄᑦ ᑲᒥᓯᓇ ᑎᒃᑯᐊᖅᑕᐅᖃᑦᑕᕐᓂᖓᓄᑦ ᓄᓇᕗᒧᑦ ᑲᒥᓯᓇᒧᑦ ᐅᑯᐊ ᓄᓇᕗᒥᑦ ᒪᓕᒐᓕᐅᕐᕕᒃᒥᑦ ᑕᐃᒪᐃᖁᔭᐅᓂᖓᒍᑦ, ᑕᐃᒪᓕ ᑖᓐᓇ ᐃᖅᑲᓇᐃᔮᒃᓴᖅ 

ᐃᓚᐅᑎᓯᒪᙱᑕᕗᑦ.  
4 ᐅᓇ ᖃᐅᔨᓴᕐᓂᖅ ᐊᒻᒪ ᖃᐅᔨᓴᕋᓱᒃᑎ – ᕗᕋᓐᔅ ᐃᓕᓐᓂᐊᕐᓂᖅᒧᑦ ᓄᖅᑲᖓᓚᐅᕐᒪᓐ ᔭᓄᐊᕆ 1-ᒥ ᔫᓂ 30-ᒧ, 2021, ᑕᐃᒪᓕ ᐃᖅᑲᓇᐃᔭᖅᑎᖃᓚᐅᑲᓚᐅᕐᑐᑦ ᐊᓯᐊᓂᒃ. 

ᐅᓇ ᑎᑭᓚᐅᖅᑎᓐᓇᒍᑦ ᒫᔅᓯ 31, 2024, ᐊᐅᓚᔾᔪᑎᒃᓴᑎᒍᑦ ᐱᔪᓐᓇᖅᑎᑕᐅᒍᑦᑕ, ᐊᒻᒪᓗ ᐊᖏᖅᑕᐅᒍᓂ ᐅᑯᓇᙵᑦ MSB, ᐊᒡᓚᒡᕕᒃ 

ᐅᓄᖅᓯᕚᓕᖅᑎᑦᑎᔪᒪᔪᑦ ᐃᓄᖕᓂ ᐃᖅᑲᓇᐃᔭᖅᑎᓂᒃ ᒫᙵᑦ 50%-ᒥᑦ ᒪᐅᖓ 67%-ᒧᑦ ᐊᑕᐅᓯᒃᑲᓐᓂᕐᒥᒃ ᐃᖅᑲᓇᐃᔮᒃᓴᖅᑕᖃᒃᑲᓐᓂᓕᕐᓗᓂ 

ᐊᔪᕈᓐᓃᖅᓴᖅᓯᒪᔪᒧᑦ: ᐊᐅᓚᑦᑎᔨ ᑐᑭᒧᐊᖅᑎᑦᑎᔨᒧᑦ ᐃᑲᔪᖅᑎᒃᓴᕐᒥᑦ. ᐊᒻᒪᒃᑲᓐᓂᖅ, ᐊᒡᓚᒡᕕᒃ ᓄᑖᒥᒃ ᐃᖅᑲᓇᐃᔮᒥᒃ ᓴᖅᑭᑎᑦᑎᓂᐊᖅᑐᖅ 

ᐃᒪᐃᑦᑐᒥᒃ: ᐱᓕᕆᓕᒪᓂᕐᓴᖅ ᐊᑐᖅᑕᐅᕙᒃᑐᓄᑦ ᖃᐅᔨᓴᖅᑎᐅᖃᑦᑕᕐᓂᐊᖅᑐᒥᒃ. 

ᐃᓄᐃᑦ ᐃᖅᑲᓇᐃᔭᓕᖅᑎᑕᐅᓂᖏᓐᓄᑦ ᐸᕐᓇᐅᑎ (IEP)  

ᑲᓇᑕᒥ ᒐᕙᒪᒃᑯ ᐋᖅᑭᒃᓯᓯᒪᖕᒪᑕ ᓄᓇᕗᒥᑦ ᐃᓄᐃᑦ ᐃᖅᑲᓇᐃᔭᖅᑐᓂᒃ ᖃᐅᔨᓴᕈᑎᓂᒃ ᐃᓚᒋᔭᐅᓪᓗᓂ ᐱᓇᓱᖕᓂᐊᕐᓂᖏᓐᓂᒃ 

ᐃᑲᔫᑎᒃᓴᑎᒍᑦ ᓄᓇᕗᑦ ᐱᒋᐊᖅᓯᒪᓕᕐᓂᖓᓄᑦ. ᓄᓇᕗᒥᑦ ᒐᕙᒪᒃᑯᑦ (GN) ᖃᐅᔨᓴᕈᑎᒋᔭᐅᔪᓂᒃ ᓄᓇᕗᒥᑦ ᐃᓄᐃᑦ ᐃᖅᑲᓇᐃᔭᖅᐸᒃᑐᓂᒃ 

ᖃᐅᔨᒪᔾᔪᑎᓂ ᐱᓕᕆᔾᔪᑎᖃᕐᒥᖕᒪᑕ ᓇᓗᓇᐃᔭᐃᓯᒪᑦᑎᐊᖅᑐᓂᒃ ᓇᖕᒥᓂᖅ ᐃᖅᑲᓇᐃᔭᖅᑐᓂᒃ. ᐅᑯᐊ ᑎᑎᕋᕐᓯᒪᔪᑦ ᐱᔪᓐᓇᕈᑎᐅᓯᒪᔪᑦ 

ᓄᓇᕗᒥᑦ ᒐᕙᒪᒃᑯᑦ ᐋᖅᑭᒃᓱᐃᔪᓐᓇᕐᓗᑎᒃ ᖃᓄᐃᓕᐅᕈᑎᒃᓴᐅᓂᐊᖅᑐᓂᒃ ᐆᒧᖓ ᐃᓄᐃᑦ ᐃᖅᑲᓇᐃᔭᕈᓐᓇᖅᓯᑎᑕᐅᓂᖏᓐᓄᑦ ᐸᕐᓇᐅᑎᓂᒃ 

ᑎᑭᓪᓗᒍ 2023, ᑖᓐᓇᓗ ᐃᑲᔪᕈᑎᐅᓗᓂ ᐃᓄᖕᓂ ᐃᖅᑲᓇᐃᔭᖅᑎᑦᑎᒃᑲᓐᓂᖅᑎᑦᑎᓂᕐᒥᒃ ᐱᔨᑦᑎᕋᐅᑎᓕᕆᓂᒃᑯᑦ.  

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᓄᓇᕗᒻᒥ ᐋᖅᑭᒃᓱᐃᓚᐅᕐᒪᑕ ᓯᕗᓪᓕᖅᐹᖓᓂᒃ ᐃᓄᐃᑦ ᐃᖅᑲᓇᐃᔭᖅᓕᖅᑎᑕᐅᓂᖏᓐᓄᑦ ᐸᕐᓇᐅᑎᒥ 

(ᑕᑯᓗᒍ ᐃᓚᒍᑕᖅ) ᐊᒻᒪᓗ ᐊᑐᓕᖅᑎᑕᐅᓂᐊᕈᒪᓪᓗᓂ. ᐅᓇ ᐸᕐᓇᐅᑎ ᐃᓚᖃᕐᑐᖅ ᑐᕌᒐᕆᔭᐅᔪᓂᒃ ᐊᒻᒪ ᖃᓄᐃᓕᐅᕈᑎᐅᓂᐊᖅᑐᓄᑦ 

ᐸᕐᓇᐅᑎᓂᒃ ᑎᑭᐅᑎᔾᔪᑎᒃᓴᓂᒃ ᓇᐃᑦᑐᒃᑯᑦ ᐊᒻᒪ ᐊᑯᓂᐅᓂᕐᓴᒃᑯᑦ ᐊᑐᖅᑕᐅᔪᒪᔪᓄᑦ.  

6.  ᐱᓕᕆᕝᕕᐅᔫᑉ ᐋᖅᑭᒃᓱᖅᓯᒪᓂᖓ  

 

 

 

  

  

 

  

 

ᐅᖃᐅᓯᕐᓂ ᑲᒥᓯᓇ ᓄᓇᕗᒧᑦ 

 

 

ᓯᕗᓕᖅᑎᐅᑉ ᐃᑲᔪᖅᑎᖓ 

ᖃᐅᔨᓴᕆᐊᖅᑎ ᐊᒻᒪ ᑭᓪᓕᓯᓂᐊᖅᑎ – 

ᐅᐃᕖᑎᑐᑦ  

 

ᖃᐅᔨᓴᕆᐊᖅᑎ ᐊᒻᒪ ᑭᓪᓕᓯᓂᐊᖅᑎ – 

ᐃᓄᒃᑐᑦ  

ᑐᑭᒧᐊᖅᑎᑦᑎᔨ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᓂᒃ 

ᐊᒻᒪ ᐊᑐᐊᒐᓕᕆᓂᕐᒧᑦ 

ᐊᐅᓚᑦᑎᔨ ᑐᓴᐅᒪᑎᑦᑎᔾᔪᑎᓄᑦ 

ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ 

ᐱᖁᔭᕐᔪᐊᓂᒃ ᐱᓕᕆᔨ 

7. ᐱᖁᔭᓕᕆᓂᖅ 

 

ᓄᓇᕗᒥᑦ, ᒪᕐᕈᐃᓂᒃ ᐅᖃᐅᓯᕐᓄᑦ ᒪᓕᒐᖅᑕᖃᕐᒪᑦ, ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ (OAC) ᐊᒻᒪᓗ ᐃᓄᐃᑦ ᐅᖃᐅᓯᖓᑦᑕ 

ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅ: ᐃᓄᒃᑐᑦ, ᖃᓪᓗᓈᑐᑦ, ᐅᐃᕖᑎᑐᑦ. 

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ (OLA) 

 

ᐅᓇ ᓄᓇᕗᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ (OLA) ᐊᓂᒍᖅᑎᑕᐅᓚᐅᕐᓯᒪᔪᖅ ᓄᓇᕗᑦ ᒪᓕᒐᓕᐅᕐᕕᐊᓂᒃ 2008-ᖑᑎᓪᓗᒍ ᐊᒻᒪᓗ 

ᐊᑐᓕᖅᑎᑕᐅᓪᓗᓂ ᐄᐳᕈᓪ 1, 2013. ᐅᓇ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ (OLA) ᐋᖅᑭᒃᓯᓯᒪᔪᖅ ᒪᓕᒐᓕᐅᕐᕕᒃᒥᑦ 

ᐊᑐᖅᑕᐅᔭᕆᐊᓕᖕᓂᒃ, ᐃᖅᑲᖅᑐᐃᕕᖕᓂᒃ ᐊᒻᒪᓗ ᓄᓇᕗᒥᑦ ᒐᕙᒪᒃᑯᓐᓂᒃ ᐅᖃᓪᓚᖃᑎᖃᕐᐸᒡᓗᑎ ᐊᒻᒪ ᐱᔨᑦᑎᕋᖅᐸᒡᓗᑎᒃ ᐊᑐᕐᓗᑎᒃ 

ᑕᒪᐃᓐᓂ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐊᑐᕐᓗᒋᑦ.  

 

ᕼᐋᒻᒪᓚᐅᔪᑦ ᐅᖃᓪᓚᖃᑎᖃᕈᓐᓇᕆᐊᖃᖅᑐᑦ ᐊᒻᒪ ᐱᔨᑦᑎᕋᕈᓐᓇᕐᓗᑎᒃ ᐅᐃᕖᑎᑐᑦ ᐅᕝᕙᓘᓐᓃᑦ ᖃᓪᓗᓈᑐᑦ ᑕᐃᒪᐃᑦᑕᕆᐊᖃᕆᔭᐅᒃᐸᑕ 

ᐊᒻᒪ ᑕᐃᒪᓐᓇ ᐊᑐᖃᑦᑕᖁᔭᐅᒃᐸᑕ ᐱᔨᑦᑎᕋᐅᑎᓕᕆᓂᒃᑯᑦ ᐊᒻᒪ ᐅᖃᓪᓚᖃᑎᖃᖃᑦᑕᕐᓂᒃᑯᑦ. ᓄᓇᕗᒻᒥ ᒐᕙᒪᒃᑯᑦ ᓱᓕ ᑐᓂᓯᓯᒪᙱᓚᑦ 

ᐊᐅᓚᓂᐅᔪᒥ ᓇᓗᓇᐃᖅᓯᓂᕐᒧᑦ ᑭᓱᑦ ᐱᑎᑦᑎᓇᔭᕐᓂᖓᓂ ᐆᒥᖓ “ᐊᖏᐸᓗᒃᑐᒥ ᐱᔪᒪᓂᐅᔪᒥ” ᐊᒻᒪᓗ ᐊᖏᖅᑕᐅᓂᖓᓂ ᒪᓕᒐᕋᓛᓂᑦ 

ᕼᐋᒻᓚᐅᔪᑦ ᑐᓂᓯᔭᕆᐊᖃᕐᓂᖏᓐᓂ ᐱᔨᑦᑎᕋᕐᓂᕐᓂ ᐊᒻᒪ ᐋᔩᖃᑎᒌᖕᓂᐅᔪᒥ ᐅᐃᕖᑎᑐᑦ ᐅᕝᕙᓘᓐᓃᑦ ᖃᓪᓗᓈᑎᑐᑦ. 

 

ᑕᒪᒃᑯᐊ ᑎᒥᐅᔪᑦ ᐊᑐᕈᓐᓇᖅᑐᓂᒃ ᒪᓂᒻᒪᐃᓯᒪᔭᕆᐊᓖᑦ ᐊᒻᒪᓗ ᑭᒃᑯᑐᐃᓐᓇᐃᑦ ᐅᖃᕐᕕᐅᔪᓐᓇᕐᓗᑎᒃ ᐊᒻᒪ ᐱᔨᑦᑎᕋᖅᑕᐅᔪᓐᓇᕐᓗᑎᒃ 

ᓂᕈᐊᕆᔭᖓᒍᑦ ᐅᖃᐅᓯᖅᑎᒍᑦ ᒪᑯᓇᙵᑦ ᐱᓕᕆᕝᕕᐅᔪᑦ ᐊᖓᔪᖅᑳᖃᕐᕕᖏᓐᓂᒃ ᐱᔨᑦᑎᕋᕐᕕᖏᓐᓂᓪᓘᓐᓃᑦ ᐊᒻᒪ ᐊᓯᖏᓐᓂᒃ ᐊᑐᕈᒪᓂᕐᒥᒃ 

ᒪᓕᒡᓗᑎᒃ ᐅᕝᕙᓘᓐᓃᑦ ᖃᓄᐃᑦᑐᓂᒃ ᐱᔨᑦᑎᕋᐅᑎᓕᕆᓂᒃᑯᑦ (ᐱᕐᕈᓗᐊᕿᑎᑦᑎᑦᑕᐃᓕᓂᒃᑯᑦ, ᓴᐳᓐᓂᐊᖅᑐᓕᕆᓂᒃᑯᑦ ᐊᒻᒪ 

ᐋᓐᓂᐊᖃᖅᑕᐃᓕᓂᒃᑯᑦ).  

 

ᐊᑐᓕᖅᑎᑦᑎᓂᖅ ᐅᑯᓂᖓ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ ᐊᒃᑐᐊᓂᖓᓄᑦ ᐃᓄᐃᓐᓇᖅᑐᓐ ᐅᖃᐅᓯᕐᒥ ᐱᐅᓯᕚᓪᓕᖅᑎᑦᑎᓂᕐᒥᒃ 

ᐅᖃᐅᓯᖃᕆᐊᖃᖅᑐᑦ ᐊᑐᐃᓐᓇᖃᕈᓐᓇᕐᓂᕐᓴᐅᓂᐊᕐᒪᑕ ᐱᓕᕆᐊᒃᓴᓂᒃ ᐊᒻᒪ ᐱᔨᑦᑎᕋᐅᑎᓂᒃ ᐱᓗᐊᖅᑐᒥᓐ ᖁᒡᓗᖅᑑᒥᓐ ᐊᒻᒪ 

ᐃᖃᓗᒃᑑᑦᑎᐊᕐᒥᓐ. 

 

ᐅᓇ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ (OLA) ᓴᖅᑭᑎᑦᑎᔾᔪᑎᐅᓚᐅᕐᑐᖅ ᒥᓂᔅᑕᒥ ᑲᒪᒋᔭᖃᖅᑐᓂ ᐅᖃᐅᓯᕐᓂᒃ ᑐᑭᒧᐊᕈᑎᐅᓂᐊᕐᓗᓂ 

ᐊᒻᒪ ᓇᓗᓇᐃᒃᑯᑎᒋᔭᐅᓗᓂ ᐅᖃᐅᓯᒃᑯᑦ ᐱᔨᑦᑎᕋᐅᑎᐅᔪᓐᓇᖅᑐᓂᒃ ᓄᓇᕗᒥᑦ ᐊᑐᖅᑕᐅᔭᕆᐊᓕᖕᓂ ᐱᓕᕆᕝᕕᖕᓄᑦ ᐊᒻᒪ ᕼᐋᒻᒪᓚᐅᔪᓄᑦ. 

 

ᐅᓇ ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅ (ILPA)  

 

ᐅᓇ ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅ ᐊᖏᖅᑕᐅᓚᐅᖅᓯᒪᔪᖅ ᓯᑎᐱᕆ 2008-ᒥ. ᐅᓇ ᐃᓄᐃᑦ ᐅᖃᐅᓯᖓᑦᑕ 

ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅ (ILPA) ᒪᑯᓄᖓ ᑐᕌᖓᓂᕐᓴᐅᔪᖅ ᖃᓄᐃᓕᐅᕈᑎᐅᔭᕆᐊᓕᖕᓂ ᐃᓄᐃᑦ ᐅᖃᐅᓯᖓᒍᑦ ᐊᒻᒪᓗ 

ᐅᖃᓪᓚᖃᑦᑕᖅᑐᓂᒃ ᐊᒻᒪ ᐊᑐᖅᑕᐅᓂᕐᓴᐅᑎᑕᐅᓇᓱᒃᖢᓂ ᐱᐅᓂᖓᒍᑦ ᐊᒻᒪ ᐊᑐᖅᑕᐅᖃᑦᑕᐃᓐᓇᕐᓂᖓᓄᑦ ᓄᓇᕗᒥᑦ. ᐅᓇ ᐃᓄᐃᑦ 

ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅ (ILPA) ᐃᓄᐃᑦ ᐅᖃᐅᓯᖓᒍᑦ ᐃᓕᓐᓂᐊᖅᑎᑦᑎᔪᓐᓇᕐᓂᕐᒥᒃ, ᓴᐳᔾᔨᓯᒪᓪᓗᓂ ᓄᓇᕗᒥᑦ 

ᓴᓇᔨᒋᔭᐅᔪᓂᒃ ᐃᓄᐃᑦ ᐅᖃᐅᓯᖓᓂ ᐊᑐᕐᓂᖅᓴᐅᔪᒪᔪᓂᒃ ᐱᓕᕆᐊᖏᑦᑎᒍᑦ, ᐊᒻᒪᓗ ᓇᓗᓇᐃᖅᓯᓯᒪᓪᓗᓂ ᒐᕙᒪᒃᑯᑦ, ᕼᐋᒻᒪᓚᐅᔪᑦ, ᐊᒻᒪᓗ 

ᐃᓛᒃᑯᑦ ᐱᓕᕆᕝᕕᐅᔪᑦ ᐊᒻᒪ ᒐᕙᒪᑐᖃᒃᑯᑦ ᐱᓕᕆᕝᕕᖏᑦ ᐅᖃᓪᓚᖃᑎᖃᖃᑦᑕᕆᐊᖃᕐᒪᑕ ᐱᔨᑦᑎᕋᖅᐸᒡᓗᑎᒡᓗ ᑭᒃᑯᑐᐃᓐᓇᕐᓂᒃ ᐃᓄᐃᑦ 

ᐅᖃᐅᓯᖓᓂᒃ ᐊᑐᕐᓗᑎᒃ. 

 

ᐅᑯᐊ ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅ (ILPA) ᒥᓂᔅᑕᖃᕈᑎᐅᔪᖅ ᑐᑭᒧᐊᖅᑎᑦᑎᔨᐅᓇᔭᖅᑐᒥᒃ ᐊᑐᓕᖅᑎᑦᑎᓂᕐᒥᒃ 

ᐊᑐᐊᒐᕐᓂᒃ ᐊᒻᒪᓗ ᐆᒥᖓ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ (IUT), ᐃᓄᐃᑦ ᐅᖃᐅᓯᖓᓂᒃ ᐱᔪᓐᓇᐅᑎᖃᖅᑎᐅᔪᑦ. 

8.  ᐱᓕᕆᐊᓄᑦ ᖃᓄᐃᓕᐅᕈᑎᐅᔪᑦ ᐊᒻᒪ ᐊᐅᓚᑕᐅᔾᔪᑎᖏᑦ  

 

ᐅᑯᐊ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ (OLC) ᐱᓕᕆᐊᖃᖅᑐᖅ ᐱᖓᓱᓪᓗᐊᑕᕐᓂᒃ: ᐱᖁᔭᓕᕆᓂᕐᒥᒃ, ᑐᓴᐅᒪᔾᔪᑎᓕᕆᓂᕐᒥᒃ ᐊᒻᒪ 

ᐊᑐᐊᒐᓂᒃ, ᐸᕐᓇᐅᓯᐅᕐᓂᕐᒥᒃ ᐊᒻᒪ ᖃᐅᔨᓴᕈᑎᓂᒃ. 

8.1. ᐱᖁᔭᓕᕆᓂᖅ   

 

ᐅᕙᓂ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ ᓄᓇᕗᒥᑦ (OLC), ᐅᒃᐱᕈᓱᒃᑲᑦᑕ ᓴᐳᔾᔨᓯᒪᔭᕆᐊᖃᕐᓂᖅᒥᒃ ᓄᓇᓖᑦ ᐅᖃᐅᓯᖏᓐᓄᑦ 

ᐱᔪᓐᓇᐅᑎᖏᓐᓂᒃ ᐊᒻᒪᓗ ᐃᓱᒪᒋᔭᐅᑦᑎᐊᖅᑎᓪᓗᒋᑦ ᐊᒻᒪᓗ ᐊᔾᔨᒌᒃᑎᑕᐅᓯᒪᑎᓪᓗᑎᒍᑦ. ᐊᒡᓚᒡᕕᒃᐳᑦ ᐃᑲᔪᖅᑐᐃᕙᒃᑐᖅ ᐅᖃᐅᓯᕐᓂᒃ 

ᐊᑐᖅᑎᐅᕙᒃᑐᓂᒃ ᐊᒻᒪᓗ ᑎᒥᒋᔭᐅᔪᓂᒃ ᐱᓕᕆᖃᑎᖃᖅᖢᑎᒃ ᑐᑭᓯᓇᓱᖕᓂᒃᑯᑦ ᖃᓄᖅ ᐊᑐᕐᓯᒪᓯᒪᔭᖏᓐᓂᒃ, ᐱᔭᕆᐊᖃᖅᑕᖏᓐᓂᒃ ᐊᒻᒪᓗ 

ᐱᓇᓱᒍᒪᔭᖏᓐᓂᒃ. ᑲᑎᑕᐅᕙᓪᓕᐊᔪᑦ ᖃᓄᐃᓕᐅᕈᑎᐅᔪᑦ ᐊᑐᖅᑕᐅᖃᑦᑕᖅᑐᑦ ᒪᓕᒐᕐᓂᒃ ᒪᓕᒃᑎᑦᑎᒍᑎᐅᓪᓗᑎᒃ. ᑕᐃᒪᐃᓕᐅᖅᖢᑎᒃ, 

ᐊᒡᓚᒡᕕᒃ ᐃᓄᖕᓂᒃ ᐃᓱᒪᖅᓱᖅᑎᑦᑎᓇᓱᒃᐸᒃᑐᑦ ᐅᖃᐅᓯᕐᓂᒃ ᐊᑐᕈᒪᔭᖏᓐᓂᒃ ᐊᑐᖃᑦᑕᕐᓗᑎᒃ ᐱᓕᕆᐊᖏᑦᑎᒍᑦ ᐃᓅᓯᖏᑦᑎᒍᓪᓗ. 

ᐅᓇ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ (OLC) ᓂᕆᐅᒋᔭᖃᖅᑐᑦ ᑎᒥᐅᔪᓂᒃ ᒪᓕᒐᖅᑎᒍᑦ ᐊᑐᕆᐊᓕᖕᓂᒃ ᒪᓕᖃᑦᑕᕐᓗᑎᒃ ᑖᒃᑯᓄᖓ 

ᐱᖁᔭᐅᓯᒪᔪᓂᒃ. ᒪᓕᙱᑦᑕᕌᖓᑕ ᐅᑯᐊ ᐊᒡᓚᒡᕕᒃᒦᑦᑐ ᐱᓕᕆᐊᖃᓕᖃᑦᑕᖅᑐᑦ ᒪᓕᒃᑎᑦᑎᓇᓱᒃᖢᑎᒃ ᐊᑐᖁᔭᐅᔪᓂᒃ, ᐊᒻᒪᓗ 

ᑕᐃᒪᐃᓕᐅᖅᖢᑎᒃ ᑕᒪᒃᑯᓂᐊ ᐅᖃᐅᓯᕐᓂ ᐊᑐᕈᓐᓇᕐᓂᖅᒧᑦ ᐱᔪᓐᓇᐅᑎᐅᔪᒃ ᓴᐳᔾᔭᐅᓯᒪᓪᓗᑎᒃ.  

8.2. ᑐᓴᐅᒪᑎᑦᑎᔾᔪᑎᓕᕆᓂᖅᒧᑦ 

 

ᐅᖃᐅᓯᕐᓄᑦ ᑲᒥᓯᓇ ᐃᓕᓴᕐᓯᓯᒪᔪᖅ ᐱᒻᒪᕆᐅᓂᖓ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᒃ ᓴᖅᑭᔮᖅᑎᑦᑎᔭᕆᐊᖃᕐᓂᖅ; ᐱᓕᕆᐊᒃᓴᕆᖕᒪᒍ 

ᑐᓴᐅᒪᑎᑦᑎᔨᐅᓗᓂ ᑭᒃᑯᓕᒫᓂᒃ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᒃ, ᐊᒻᒪᓗ ᑐᓴᐅᒪᑎᑦᑎᓗᓂ ᑎᒥᐅᔪᓂᒃ ᐅᖃᐅᓯᒃᑯᑦ ᐊᑐᕆᐊᖃᖅᑕᖏᓐᓂᒃ 

ᐅᕘᓈᖓᔪᓂᒃ ᓄᓇᕗᒥᑦ ᐅᖃᐅᓯᕐᒧᑦ ᐱᖁᔭᓂᒃ. ᐅᑯᐊ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ (OLC) ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒥᒃ 

ᐱᓕᕆᐊᖃᕐᓗᑎᒃ ᐊᔾᔨᒌᙱᑦᑐᒃᑰᕈᓐᓇᕐᒪᑕ, ᐃᓚᖃᖅᖢᓂ ᑭᒃᑯᓕᒫᓂᒃ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ, ᑐᑭᓯᑎᑦᑎᔾᔪᑎᓂᒃ, ᑐᓴᐅᒪᑎᑦᑎᔾᔪᑎᓄᑦ, 

ᐊᒻᒪᓗ ᑲᒪᒋᔭᖃᐃᓐᓇᕐᓂᒃᑯᑦ ᐊᒡᓚᒡᕕᐅᑉ ᐃᑭᐊᖅᑭᕕᒃᑯᑦ ᓴᖅᑭᔮᒐᖓᓂᒃ ᐊᒻᒪᓗ ᕙᐃᔅᐳᒃᑯᑦ ᒪᒃᐱᒐᖓᓂᒃ.  

  

8.3. ᐊᑐᐊᒐᓂᒃ, ᐸᕐᓇᐅᓯᐅᕐᓂᕐᒥᒃ ᐊᒻᒪ ᖃᐅᔨᓴᕈᑎᓂᒃ  

 

ᐅᑯᐊ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ (OLC) ᖃᐅᔨᓴᖃᑦᑕᖅᑐᑦ, ᖃᓄᖅ ᐋᖅᑭᒋᐊᕈᑎᒃᓴᖅᓯᐅᖅᖢᑎᒃ ᐊᒻᒪ ᐃᓱᒪᓕᐅᕆᕙᒃᖢᑎᒃ 

ᐃᓱᒪᒋᓪᓗᒋᑦ ᐱᓕᕆᐊᖑᔪᒪᔪᑦ ᐊᒻᒪ ᒫᓐᓇ ᐊᑐᖅᑕᐅᔪᑦ ᐅᖃᐅᓯᕐᒧᑦ ᐊᑐᐊᒐᐃᑦ ᓄᓇᕗᒥᑦ ᐱᓕᕆᕝᕕᖕᓂᒃ, ᕼᐋᒻᒪᓚᐅᔪᓂᒃ, ᐃᓛᒃᑯᑦ 

ᐱᓕᕆᕝᕕᐅᔪᓂᒃ ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᕝᕕᖏᑦᑎᒍᑦ, ᐱᓕᕆᔨᖏᑦᑎᒍᑦ ᐊᒻᒪᓗ ᓴᓇᕝᕕᖏᑦᑎᒍᑦ.  

 

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ (OLA) 

ᐅᑯᑎᒎᓇᕐᓕ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖅᑎᒍᑦ (OLA), ᐅᖃᐅᓯᕐᓄᑦ ᐱᔪᓐᓇᐅᑎᓄᑦ ᐃᓱᒫᓘᑎᖃᕈᔅᓯ ᓄᓇᕗᒥᑦ 

ᐱᓕᕆᕝᕕᐅᕙᒃᑐᓂᒃ ᐊᒻᒪᓗ ᕼᐋᒻᒪᓚᐅᔪᓂᒃ ᐅᑯᓄᖓ ᐅᖃᐅᓯᕐᓄᑦ ᑲᒥᓯᓇ ᖃᐅᔨᑎᑕᐅᔪᓐᓇᖅᑐᑦ ᑭᓇᑐᐃᓐᓇᕐᒧᑦ, ᑭᒃᑯᓐᓄᓪᓘᓐᓃᑦ 

ᐅᕝᕙᓘᓐᓃᑦ ᓄᓇᓕᖕᓄᑦ, ᑖᓐᓇ ᐱᔨᑦᑎᕋᖅᑕᐅᙱᑉᐸᑦ ᐊᒻᒪ ᐅᖃᓪᓚᖃᑎᒋᔭᐅᑲᑕᙱᑉᐸᑦ ᓂᕈᐊᕆᔭᖓᒍᑦ, ᐅᕘᓇᓕ ᐃᓚᖓ 11 ᐊᒻᒪ 12 

ᐅᕙᓂ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᓂᒃ (OLA).  

 

ᐃᓱᒫᓘᑕᐅᔪᒥ ᑐᓂᔭᐅᔪᓐᓇᖅᐳᖅ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕕᐊᓄᑦ ᓇᓕᐊᑐᐃᓐᓇᓂ ᐅᑯᓄᖓ ᖃᓄᐃᓐᓂᐅᔪᓄᑦ: 

 

 ᐃᓕᓴᕆᔭᐅᓯᒪᓂᒃᑯᑦ ᐅᖃᐅᓯᖅ ᓱᓕ ᐃᓕᓴᕆᔭᐅᓯᒪᙱᓗᐊᖅᐸᑦ. 

 ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᒪᓕᒐᖓᓐᓂ, ᐅᕝᕙᓘᓐᓃᑦ ᐊᓯᖓᓐᓂ ᒪᓕᒐᐅᔪᒥ 

ᐅᕝᕙᓘᓐᓃᑦ ᒪᓕᒐᕋᓛᓕᐊᖑᓯᒪᔪᒥ ᐱᔾᔪᑎᖃᖅᑐᒥ ᖃᓄᐃᓕᖓᓂᖓᓂ, ᐊᑐᖅᑕᐅᓂᖓᓂ ᐅᕝᕙᓘᓐᓃᑦ ᓴᐳᔾᔨᓯᒪᓂᕐᒥ 

ᐅᖃᐅᓰᑦ ᐃᓕᓴᕆᔭᐅᓯᒪᔪᒥᑦ ᒪᓕᖕᓂᖃᖅᓯᒪᙱᒃᑐᓂ. 

 ᑕᕐᓂᖓ ᐊᒻᒪ ᑐᕋᒐᒃᓴᖓ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ ᐅᕝᕙᓘᓐᓃᑦ ᐃᓄᐃᑦ ᐅᖃᐅᓯᖏᑕ ᓴᐳᒻᒥᔭᐅᓂᖏᓐᓄᑦ 

ᒪᓕᒐᖅ ᑎᑭᐅᑎᔭᐅᓯᒪᙱᒃᑯᓂ. 

 

ᐅᖃᐅᓯᓕᕆᓂᕐᒥ ᑲᒥᓯᓇ ᐃᒪᐃᑦᑐᓐᓇᕆᕗᖅ, ᓇᖕᒥᓂᖅ ᐱᒋᐊᕈᑎᒋᔭᖓᓂ, ᐅᕝᕙᓘᓐᓃᑦ ᑐᒃᓯᕋᕐᓂᐅᔪᒥ ᓄᓇᕗᒻᒥ ᐱᓕᕆᕝᕕᐅᔪᒥ, 

ᕼᐋᒻᓚᐅᔪᓂ, ᐃᓚᒋᔭᐅᔪᒥ ᐅᕝᕙᓘᓐᓃᑦ ᑲᑎᒪᔨᕋᓛᖑᔪᓂ ᒪᓕᒐᓕᐅᕐᕕᖕᒥ, ᐱᒋᐊᕈᓐᓇᖅᐳᖅ ᖃᐅᔨᓴᐃᓂᐅᔪᒥ ᐱᓚᐅᙱᒃᑲᓗᐊᖅᑎᓪᓗᒍ 

ᐃᓱᒫᓘᑕᐅᔪᓂ ᑕᐃᑲᙵᓪᓚᕆᒃ ᐃᓄᓕᒫᓂ ᐃᓚᒋᔭᐅᔪᒥ.  

ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅ (ILPA) 

ᐱᖁᔭᕐᔪᐊᖅ ᐅᖃᖅᓯᒪᖕᒪᓐ ᒐᕙᒪᒃᑯᑦ ᖃᓄᐃᓕᐅᕆᐊᖃᕐᓂᖏᓐᓂᒃ ᓴᐳᔾᔨᓯᒪᓇᓱᖕᓂᕐᒥᒃ ᐃᓄᐃᑦ ᐅᖃᐅᖏᓐᓂᒃ. ᐅᑯᐊ ᐅᑯᖓ ᐃᓚᖃᖅᑐᑦ: 

 ᐃᓕᓐᓂᐊᕐᓂᖅᒧᑦ ᐱᔪᓐᓇᐅᑎᑦ, ᐃᓚᖃᖅᖢᓂ ᓱᕈᓯᓛᓂᒃ ᐃᓕᓐᓂᐊᖅᑎᑦᑎᓂᖅ, ᐃᓄᐃᑦ ᐅᖃᐅᓯᖓᓂᒃ ᐃᓕᓐᓂᐊᖅᑎᑦᑎᓂᖅ 

ᐊᒻᒪᓗ ᐃᓐᓇᕐᓂᒃ ᐅᖃᐅᓯᕐᓄᑦ ᐃᓕᓐᓂᐊᒃᑲᓐᓂᕈᓐᓇᕐᓂᖅᒥᒃ 

 ᐱᔪᓐᓇᐅᑎᖃᕐᓂᖅ ᐃᖅᑲᓇᐃᔭᕈᓐᓇᕐᓂᕐᒥᓐ ᐃᓄᐃᑦ ᐅᖃᐅᓯᖓᓂᒃ ᐊᑐᕐᓗᓂ ᓄᓇᕗᑦ ᓴᓇᕝᕕᖏᓐᓂᒃ 

 ᒪᑯᐊ ᕼᐋᒻᒪᓚᐅᔪᑦ ᐊᒻᒪᓗ ᐃᒻᒥᒃᑯᑦ ᑭᒃᑯᓕᒫᓄᓪᓗ ᐱᓕᕆᕝᕕᐅᔪᑦ, ᐃᓚᒋᔭᐅᓪᓗᑎᒃ ᒐᕙᒪᑐᖃᒃᑯᑦ ᐊᒻᒪ ᓄᓇᕗᑦ ᒐᕙᒪᒃᑯᑦ 

ᓴᓇᕝᕕᒋᕙᒃᑕᖏᑦ ᐱᔨᑦᑎᕋᐅᑎᖏᑦᑎᒍᑦ ᐃᓄᐃᑦ ᐅᖃᐅᓯᖏᓐᓂᒃ ᐊᑐᕆᐊᖃᖅᑐᑦ 

 

ᖃᐅᔨᓴᖅᐸᓪᓕᐊᓂᖅ 

ᐅᖃᐅᓯᓄᑦ ᒪᓕᒐᕐᓂᒃ ᒪᓕᒃᑲᓗᐊᕐᒪᖔᑕ ᖃᐅᔨᓇᓱᒡᓗᑎᒃ, ᐅᑯᐊ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ (OLC) ᖃᐅᔨᓴᖅᐸᓪᓕᐊᖃᑦᑕᖅᑐᑦ 

ᐃᓄᒃᑐᑦ ᐱᔨᑦᑎᕋᐅᑎᖏᓐᓂᒃ ᐊᒻᒪ ᑐᓴᐅᒪᑎᑦᑎᔾᔪᑎᖏᑦ ᐊᑐᐃᓐᓇᐅᖃᑦᑕᕆᐊᒃᓴᖏᓐᓂᒃ ᐊᒻᒪᓗ ᐊᑐᖅᑕᐅᖃᑦᑕᐃᓐᓇᕆᐊᒃᓴᖓᓂᒃ 

ᑎᒥᒋᔭᐅᔪᓂᒃ ᐱᓕᕆᕝᕕᖕᓂ. ᖃᐅᔨᓴᕈᑎᐅᕙᒃᑐᑦ ᒪᑯᐊ ᐃᑭᐊᕿᕕᒃᑯᑦ ᑎᑎᖃᑎᒍᑦ ᐊᒻᒪ ᐅᖄᓚᐅᑎᒃᑯᑦ ᐅᖃᓪᓚᖃᑦᑕᕐᓂᖅ, ᑎᑎᖃᑎᒍᑦ 

ᐊᑐᖅᑕᐅᖃᑦᑕᕐᓂᖓ ᐊᒻᒪᓗ ᐃᑭᐊᕿᕕᒃᑯᑦ ᓴᖅᑭᔮᒐᕐᓂᒃ ᖃᐅᔨᓴᕈᑎᐅᔪᓐᓇᕐᒥᔪᑦ ᐊᑐᖁᔭᐅᔪᑦ ᐊᑐᖅᑕᐅᒐᓗᐊᕆᒃᓴᖏᓐᓄᑦ. 

 

ᐱᓕᕆᔾᔪᓯᐅᔪᒥ ᖃᐅᔨᓴᐃᓂᖅ 

ᖃᐅᔨᓴᐃᓂᐅᔪᒥ ᐱᓕᕆᓂᐅᔪᓐᓇᖅᐳᖅ ᐱᓕᕆᔾᔪᓯᐅᔪᒥ ᖃᐅᔨᓴᐃᓂᕐᒥ ᒪᓕᑦᑎᐊᙱᓐᓂᖃᖅᐸᑦ ᐅᖃᐅᓯᕐᓄᑦ ᐱᔪᓐᓇᕐᓂᕆᔭᐅᔪᓂ 

ᑕᑯᔭᐅᒍᓂ ᓇᓂᔭᐅᒐᔪᒃᑐᒥ ᐊᑲᐅᙱᓕᐅᕈᑕᐅᔪᒥ. ᐃᓱᒪᓕᐅᕆᓂᖅ ᐱᓕᕆᓂᕐᒥ ᐱᓕᕆᔾᔪᓯᐅᔪᒥ ᖃᐅᔨᓴᐃᓂᕐᒥ ᑐᙵᕕᖃᖅᐳᖅ 

ᑎᑎᕋᖅᓯᒪᓂᐅᔪᓂ ᓈᒻᒪᒋᔭᐅᔪᓂ ᒪᓕᒃᑐᒥ ᐅᓐᓂᕐᓘᑎᒋᔭᔪᓂᒃ ᖃᐅᔨᓴᖅᑎᒧᑦ ᐊᑐᖅᑕᐅᕙᒃᑐᓂ ᑲᓇᑕᒥ, ᓲᕐᓗ:  

 

1. ᖃᓄᐃᓐᓂᐅᔪᒧᑦ ᐃᓱᒫᓘᑕᐅᔪᑦ ᐊᖏᔪᒥ ᐸᕐᓇᐃᓂᕐᓄᑦ ᐊᑲᐅᙱᓕᐅᕈᑕᐅᔪᓄᑦ. 

2. ᑕᐃᒪᐃᖏᓐᓇᖅᑐᒥ ᐊᑲᐅᙱᓕᐅᕈᑕᐅᓗᓂ. 

3. ᐊᒥᓱᓂ ᐃᓄᖕᓂ ᐅᓗᕆᐊᓇᖅᑐᒦᑐᐃᓐᓇᕆᐊᖃᕐᓂᖏᓐᓂ.  

4. ᐅᓄᕐᓂᐅᔪᓂ ᐃᓱᒫᓘᑕᐅᔪᓂ ᐱᔭᐅᔪᓂ ᐱᒻᒪᕆᐅᒃᐸᑦ.  

5. ᐱᓕᕆᖁᔭᐅᓯᒪᔪᓂᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕕᖓᓂᙶᖅᑐᑦ ᐃᓱᒪᒋᔭᐅᙱᑉᐸᑕ.  

 

ᐱᓕᕆᓂᕐᒧᑦ ᖃᐅᔨᓴᖅᑎ ᐊᒻᒪᓗ ᖃᐅᔨᓴᕈᓐᓇᖅᓯᓂᕐᒥᒃ ᐊᔪᕈᓐᓃᖅᓴᕐᓂᖅ 

ᐱᒻᒪᕆᐊᓘᖕᒪᓐ ᐅᑯᐊ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂᒃ (OLC) ᐃᖅᑲᓇᐃᔭᖅᑎᒋᔭᐅᔪᑦ ᑐᓴᐅᒪᑎᑕᐅᑦᑎᐊᕐᓗᑎᒃ ᐊᒻᒪᓗ 

ᖃᐅᔨᓴᕈᑎᐅᕙᓪᓕᐊᔪᓂᒃ ᖃᐅᔨᒪᑎᑕᐅᕙᒡᓗᑎᒃ, ᐱᓕᕆᓂᕐᒧᑦ ᖃᐅᔨᓴᖅᑎᐅᑉ ᐱᓕᕆᐊᖏᓐᓂᒃ ᐊᒻᒪᓗ ᐱᐅᓂᖅᐹᒃᑯᑦ ᐱᓕᕆᔾᔪᓯᐅᕙᒃᑐᓂᒃ. 

ᐊᒡᓚᒡᕕᒃᒥᑦ ᐸᕐᓇᓯᒪᔪᒪᔪᑦ ᐃᓚᐅᖃᑕᐅᔪᓐᓇᕈᒪᓪᓗᑎᒃ ᐊᔪᕈᓐᓃᖅᓴᕈᑎᓂᒃ ᒪᓂᒪᔭᐅᔪᓂᒃ ᔪᐊᒃ ᓯᓚᑦᑐᖅᓴᕐᕕᒡᔪᐊᕐᒥᒃ ᐊᒻᒪᓗ ᐅᑯᓇᙵᑦ 

ᑲᓇᑕᒥ ᐱᓕᕆᓂᕐᒧᑦ ᖃᐅᔨᓴᖅᑎᓄᑦ.  

8.4. ᐊᐅᓚᑦᑎᔾᔪᑎᒃᓴᑦ 

ᐅᖃᐅᓯᕐᓄᑦ ᑲᒥᓯᓇ ᐊᐅᓚᑦᑎᔾᔪᑎᒃᓴᖃᖅᑎᑕᐅᔪᖅ $1,410,000 ᐊᕐᕌᒍ 2022-2023-ᒧᑦ:   

ᐊᐅᓚᑦᑎᔾᔪᑎᒃᓴᑦ ($000) 2021-2022 2022-2023 2023-2024 2024-2025 

ᐊᐅᓚᑦᑎᔩᑦ ᐊᒻᒪ 

ᐊᐅᓚᑦᑎᔾᔪᑎᑦ 
508 508 508 508 

ᑐᓴᐅᒪᑎᑦᑎᔾᔪᑎᓕᕆᓂᖅᒧᑦ 159 159 159 159 

ᐊᑐᐊᒐᓂᒃ, ᐸᕐᓇᐅᓯᐅᕐᓂᕐᒥᒃ 

ᐊᒻᒪ ᖃᐅᔨᓴᕈᑎᓂᒃ 
623 623 623 623 

 

ᑲᑎᑦᑐᒋᑦ 

 

1,290 

 

1,290 

 

1,290 

 

1,290 

9. ᖃᓄᐃᓕᖓᓂᖏᑦ 2021-2022-ᒥ ᓯᕗᓪᓕᐅᑎᑦᑕᕆᐊᓖᑦ 

 

ᐱᖁᔭᓕᕆᓂᖅ 

 

 ᑐᓴᐅᒪᑎᑦᑎᖃᑦᑕᐅᑎᓂᕐᒧᑦ ᑲᑎᒪᑎᑦᑎᖃᑦᑕᕐᓂᖅ ᐅᖃᐅᓯᐅᑉ ᒪᓕᒐᖏᓐᓄᑦ ᐅᑯᓂᖓ ᒥᓂᔅᑕᐃᑦ ᑐᒡᓕᖏᓐᓂᒃ ᐊᒻᒪ 

ᐊᐅᓚᑦᑎᔨᐅᓂᕐᓴᓂᒃ ᑕᒪᐃᓐᓂᒃ ᐱᓕᕆᕝᕕᐅᔪᓂᒃ 

 

ᖃᓄᐃᓕᖓᓕᕐᒪᖔᑦ: ᐅᓇ ᐱᓕᕆᐊᒃᓴᖅ ᑭᖑᕙᕆᐊᖅᑕᐅᓯᒪᔪᖅ ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19 ᑭᓯᐊᓂ 

ᑲᑎᒪᓂᖅᑕᖃᐃᓐᓇᖅᑐ ᑲᑎᒪᔭᕆᐊᖃᓕᕌᖓᑦ.  ᐊᒻᒪᓗ ᒥᓂᔅᑕᐅᑉ ᑐᒡᓕᖏᑦ ᑲᑎᒪᓂᕆᔭᖏᓐᓂᒃ ᐃᓚᐅᖃᑕᐅᓂᕐᒧᑦ 

ᑐᒃᓯᕋᖅᓯᓯᒪᔪᒍᑦ ᑐᓴᐅᒪᑎᑦᑎᔭᕆᐊᖃᓕᕈᑦᑕ. 

 

ᑐᓴᐅᒪᑎᑦᑎᔾᔪᑎᓕᕆᓂᖅᒧᑦ 

 

 ᐋᕿᒃᓱᐃᓪᓗᑎᒃ ᒪᓂᓴᐅᑎᓕᐅᕈᑎᒥᒃ ᐅᖃᐅᓯᐅᑉ ᐱᔪᓐᓇᐅᑎᖏᓐᓄᑦ 

 

ᖃᓄᐃᓕᖓᓕᕐᒪᖔᑦ: ᑲᔪᓰᓐᓇᖅᑐᖅ. ᐅᖃᐅᓯᒃᑯᑦ ᐱᔪᓐᓇᐅᑎᓕᕆᓂᖅ ᓯᑎᐱᕆ 2020-ᒥᑦ ᐱᒋᐊᓚᐅᖅᑐᖅ.  

 

 ᐋᖅᑭᒃᓱᐃᓗᑎᒃ ᑐᑭᓯᒋᐊᒃᑲᓐᓂᕈᑎᒃᓴᓂᒃ ᐅᑯᐊ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᐱᓕᕆᐊᕆᕙᒃᑕᖏᓐᓂᒃ 

 

ᖃᓄᐃᓕᖓᓕᕐᒪᖔᑦ: ᐱᐊᓂᒃᓯᒪᔪᖅ. ᐱᒋᐊᖅᑎᑦᑎᓚᐅᕋᑦᑕ ᐆᒥᖓ ᓄᑖᒥᒃ ᒪᓂᓴᐅᑎᒋᔭᑦᑎᓐᓂᒃ ᕕᕝᕗᐊᕆ 2021-ᒥᑦ, ᐃᓄᐃᑦ 

ᐅᖃᐅᓯᖓᑕ ᑕᖅᑭᖓᓂᒃᓄ ᒫᔅᓯ 2021 ᐃᓱᓕᖕᓂᖓᓄᑦ. ᓱᓕ ᓴᖅᑭᑎᑦᑎᔭᕆᐊᖃᖅᑐᒍᑦ ᐅᖃᐅᓯᕐᓄᑦ ᐊᒡᓚᒡᕖᑦ ᐊᔾᔨᒌᖏᑦᑐᑦ 

ᐱᓕᕆᐊᒃᓴᖏᑦᑕ ᒥᒃᓵᓄᑦ. 

 

 ᐱᓕᕆᖃᑎᖃᕐᓗᑎᒃ ᐃᓛᒃᑯᑦ ᐱᓕᕆᕝᕕᖕᓄᑦ ᑲᑐᔾᔨᖃᑎᒌᖕᓂᒃ ᐸᕐᓇᐅᓯᐅᕐᓂᒃᑯᑦ ᐊᒻᒪ ᐊᑐᓕᖅᑎᑦᑎᓂᖅᒥᒃ ᐃᓄᐃᑦ 

ᐅᖃᐅᓯᖓᓂᒃ ᐊᑐᖃᑦᑕᕐᓂᕐᒧᑦ ᐸᕐᓇᐅᑎᖏᓐᓂᒃ 

 

ᖃᓄᐃᓕᖓᓕᕐᒪᖔᑦ: ᑲᔪᓰᓐᓇᖅᑐᖅ. ᐅᓇ ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅᒥᑦ (ILPA) ᐱᓕᕆᔨ 

ᐱᓕᕆᖃᑎᖃᖅᑐᖅ ᑲᑐᔾᔨᖃᑎᒌᓂᒃ ᐅᕙᑦᑎᓐᓂᒃ ᐃᓄᐃᑦ ᐅᖃᐅᓯᖓᓂᒃ ᐊᑐᕐᓂᕐᒧᑦ ᐸᕐᓇᐅᑎᖏᓐᓂᒃ ᑐᓂᓯᓯᒪᔪᓂᒃ, 

ᖃᐅᔨᓇᓱᒃᐸᒃᖢᓂ ᖃᓄᐃᓕᐅᖅᐸᓪᓕᐊᓂᖏᓐᓂᒃ. ᐋᖅᑭᒃᓱᐃᖃᑦᑕᕐᒥᔪᖅ ᐱᓕᕆᕙᓪᓕᐅᔾᔪᑎᒃᓴᓂᒃ ᐅᖃᓪᓚᖃᑎᖃᖃᑦᑕᕐᓂᕐᒧᑦ 

ᐳᓚᕋᕐᓂᐊᕐᓂᖅᒧᓪᓘᓐᓃᑦ ᐃᖃᓗᖕᓂᒃ ᓇᖕᒥᓂᖅ ᐱᓕᕆᐊᖑᔪᓂᒃ ᐊᒻᒪᓗ ᐊᐅᓪᓚᖅᕕᒃᓴᕆᓂᐊᖅᑕᖏᓐᓂᒃ ᐸᕐᓇᐅᓯᐅᖅᖢᓂ 

ᓄᓇᓕᖕᓄᐊᑲᑕᒡᓗᓂ ᐃᖃᓗᐃᑦ ᓯᓚᑖᓃᑦᑐᓂᒃ.  ᐃᖅᑲᓇᐃᔮᖅ ᐃᓐᓄᒃᓯᒪᒋᓐᓂᖓᓄᑦ ᐱᓕᕆᐊᖑᔪᑦ ᓱᓕ ᑲᔪᓯᑎᖃᑦᑕᖅᑕᕗᑦ 

ᐃᑲᔪᖅᑕᐅᔭᕆᐊᖃᖅᑐᖃᖅᐸᑦ. 

 

 ᑎᓴᒪᓄᑦ ᓄᓇᓕᖕᓄᙵᐅᓗᑎᒃ ᐊᒻᒪᓗ ᐋᖅᑭᒃᓱᐃᓗᑎᒃ ᖃᐅᔨᕚᓪᓕᖅᑎᑦᑎᔾᔪᑎᒃᓴᓂᒃ ᐅᖃᐅᓯᕐᓄᑦ ᐱᔪᓐᓇᐅᑎᓂᒃ 

 

ᖃᓄᐃᓕᖓᓕᕐᒪᖔᑦ: ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19, ᐅᓇ ᐱᓕᕆᐊᒃᓴᖅ ᐅᖓᕙᕆᐊᖅᑕᐅᓚᐅᖅᓯᒪᔪᑦ 2021 ᐃᓱᖓᓄᑦ 

ᐅᕝᕙᓘᓐᓃᒃ 2022 ᐱᒋᐊᓕᓵᖅᓯᒪᓕᕐᐸᑦ.  

 

 ᕿᒥᕐᕈᐊᕐᓂᖅ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᑕ (OLC) ᐃᑭᐊᕿᕕᒃᑯᑦ ᓴᖅᑭᔮᒐᖓᓂ 

 

ᖃᓄᐃᓕᖓᓕᕐᒪᖔᑦ: ᐱᓕᕆᐊᖑᓚᐅᕐᑐᖅ. ᐅᓇ ᐱᓕᕆᐊᒃᓴᖅ ᐱᓕᕆᐊᖑᓛᖅᑐᖅ 2022-ᒥ. 

 

ᐊᑐᐊᒐᓂᒃ, ᐸᕐᓇᐅᓯᐅᕐᓂᕐᒥᒃ ᐊᒻᒪ ᖃᐅᔨᓴᕈᑎᓂᒃ  

 ᖃᐅᔨᒋᐊᕐᓗᒋᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᕿᑭᖅᑕᓂ ᐋᓐᓂᐊᕕᐊᓗᒃ ᒪᓕᒃᑲᓗᐊᕐᒪᖔᑕ ᐅᖃᐅᓯᕐᓄᑦ ᑲᒥᓯᓇᐅᑉ 

ᐃᓱᒪᓕᐊᕆᓂᑯᖏᓐᓂᒃ 

ᖃᓄᐃᓕᖓᓕᕐᒪᖔᑦ: ᑲᔪᓰᓐᓇᖅᑐᖅ. ᖃᓄᐃᓕᐅᕈᑎᓄᒃ ᖃᐅᔨᓴᕐᓂᕐᒧᑦ ᐊᑐᖅᑕᐅᓂᐊᖅᑐᓂᒃ ᐋᖅᑭᒃᓯᓯᒪᓕᕐᑐᑦ ᐊᒻᒪᓗ 

ᐸᕐᓇᐅᓯᐅᖅᐸᓪᓕᐊᓕᖅᖢᑎᒃ. ᐊᓯᖏᑦ ᖃᓄᖅᑑᕈᑕᐅᔭᕆᐊᓖᑦ ᓲᕐᓗ ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᑳᓪᓚᒃᑯᑦᑕ. 

 

 

 ᑐᓴᖅᑎᑦᑎᖃᑦᑕᕐᓗᑎᒃ ᓄᓇᕗᒥᒃ ᐱᓕᕆᕝᕕᐅᔪᓂᒃ ᐅᑯᐊ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᓄᓇᕗᒥᑦ (OLC) 

ᖃᐅᔨᓴᖅᑕᖏᓐᓂᒃ ᐱᔪᓐᓇᐅᑎᖃᕐᓂᕐᒥᒃ ᐃᓄᐃᑦ ᐅᖃᐅᓯᖓᓂ ᐊᑐᕐᓗᑎᒃ ᐃᖅᑲᓇᐃᔭᕈᓐᓇᕐᓂᕐᒧᑦ ᖃᐅᔨᔪᑎᒋᔭᐅᔪᓂᒃ   

  

ᖃᓄᐃᓕᖓᓕᕐᒪᖔᑦ: ᑲᔪᓰᓐᓇᖅᑐᖅ. ᐊᒡᓚᒡᕕᒃ ᑐᓴᖅᑎᑦᑎᓂᐊᖅᑐᖅ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᖃᐅᔨᓴᕈᑎᒋᔭᖏᓐᓂᒃ 

ᐆᒥᐊ ᐱᔪᓐᓇᐅᑎᖃᕐᓂᖅᒥᒃ ᐃᓄᐃᑦ ᐅᖃᐅᓯᖓᓂᒃ ᐊᑐᕐᓗᑎᒃ ᐃᖅᑲᓇᐃᔭᕈᓐᓇᕐᓂᖅᒥᒃ. ᐅᓇ ᐱᓕᕆᓂᒃᓴᖅ ᐊᑐᖅᑕᐅᓂᐊᖅᑐᖅ 

2021 ᐅᑭᐊᒃᓵᖓᓂᒃ. 

 

 ᐃᖅᑲᓇᐃᔭᖅᑎᓂᒃ ᐊᔪᕈᓐᓃᖅᓴᖅᑎᑦᑎᕙᒡᓗᑎᒃ ᐊᒻᒪ ᐃᖅᑲᓇᐃᔮᓅᖓᔪᓄᑦ ᐱᓕᕆᐊᒃᓴᓄᑦ 

 

ᖃᓄᐃᓕᖓᓕᕐᒪᖔᑦ: ᐱᐊᓂᒃᓯᒪᔪᖅ. ᑭᖑᓪᓕᖅ ᐸᕐᓇᒃᑕᐅᓯᒪᔪᖅ ᐊᔪᕈᓐᓃᖅᓴᕐᓂᖅᒧᑦ, Essentials for Ombuds, ᒪᓂᒪᔭᐅᔪᖅ 

ᔪᐊᒃ ᓯᓚᑦᑐᖅᓴᕐᕕᐊᓗᒃᒥᓐ ᐊᒻᒪᓗ ᐅᑯᓇᙵᑦ Forum of Canadian Ombudsman (ᑲᓇᑕᒥ ᐃᖃᓇᐃᔭᖅᑎᓂᒃ ᖃᐅᔨᓴᖅᑎᑦ 

ᐱᓕᕆᖃᑎᒌᒃᑐ).  

 

 ᐋᖅᑭᒃᓱᐃᓗᑎᒃ ᑐᑭᒧᐊᕈᑎᒃᓴᓂᒃ ᖃᐅᔨᓴᕐᓂᕐᒧᑦ ᖃᓄᐃᓕᐅᖅᐸᓪᓕᐊᒍᑎᓂᒃ 

 

ᖃᓄᐃᓕᖓᓕᕐᒪᖔᑦ: ᑲᔪᓰᓐᓇᖅᑐᖅ. ᐊᒡᓚᒡᕕᒃ ᓄᑖᙳᕆᐊᖅᑎᑦᑎᔪᒪᖕᒪᑕ ᖃᐅᔨᓴᕐᓂᕐᒧᑦ ᖃᓄᐃᓕᐅᖅᐸᓪᓕᐅᔾᔪᑎᒋᔭᐅᔪᓂᒃ 

ᐊᒻᒪᓗ ᐋᖅᑭᒃᓱᐃᓗᑎᒃ ᑐᑭᒧᐊᕈᑎᒃᓴᓂᒃ ᑕᒪᑐᒧᖓ. 

 

10. ᓯᕗᓪᓕᐅᑎᔭᕆᐊᓖᑦ 2022-2023-ᒥ  

 

 ᐱᖁᔭᓕᕆᓂᖅ 

 ᐸᕐᓇᒃᓯᒪᒋᑦᑎ ᕿᒥᕐᕈᐊᕐᓂᐊᕐᓂᕐᒧᑦ ᐅᑯᓂᖓ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ ᐊᒻᒪᓗ ᐃᓄᐃᑦ ᐅᖃᐅᓯᖓᑦᑕ 

ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅᒥ (ILPA) 

 

ᑐᓴᐅᒪᑎᑦᑎᔾᔪᑎᓕᕆᓂᖅᒧᑦ  

  

 ᐋᕿᒃᓱᐃᓪᓗᑎᒃ ᒪᓂᓴᐅᑎᓕᐅᕈᑎᒥᒃ ᐅᖃᐅᓯᐅᑉ ᐱᔪᓐᓇᐅᑎᖏᓐᓄᑦ  

 ᐋᖅᑭᒃᓱᐃᓗᑎᒃ ᖃᐅᔨᕚᓪᓕᕈᑎᒃᓴᓂᒃ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ (OLC) ᐱᓕᕆᐊᒃᓴᕆᔭᐅᔪᓂᒃ  

 ᑐᓴᖅᑎᑦᑎᓗᑎᒃ ᐃᓛᒃᑯᑦ ᑲᑐᔾᔨᖃᑎᒌᓂᒃ ᐅᖃᐅᓯᕐᒧᑦ ᖃᓄᐃᓕᐅᕆᐊᖃᕐᓂᖏᓐᓂᒃ ᐅᕘᓈᖓᔪᓂᒃ ᐃᓄᐃᑦ ᐅᖃᐅᓯᖓᑦᑕ 

ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅᓂ (ILPA) ᐊᒻᒪᓗ ᐃᑲᔪᕈᓐᓇᕐᓗᑎᒃ ᐸᕐᓇᐅᓯᐅᕐᓂᒃᑯᑦ ᐊᒻᒪ ᐊᑐᓕᖅᑎᑦᑎᓂᒃᑯᑦ ᐅᑯᓂᖓ 

ᐃᓄᐃᑦ ᐅᖃᐅᓯᖓᓂᒃ ᐊᑐᕐᓂᕐᒧᑦ ᐸᕐᓇᐅᑎᓂᒃ, ᐃᑲᔪᖅᑕᐅᖁᔭᐅᒃᐸᑕ ᐊᒻᒪᓗ ᐃᓂᒃᓴᓕᐅᕆᓂᕐᒥᒃ  

 ᑎᓴᒪᓄᑦ ᓄᓇᓕᖕᓄᙵᐅᓗᑎᒃ ᐊᒻᒪᓗ ᐋᖅᑭᒃᓱᐃᓗᑎᒃ ᖃᐅᔨᕚᓪᓕᖅᑎᑦᑎᔾᔪᑎᒃᓴᓂᒃ ᐅᖃᐅᓯᕐᓄᑦ ᐱᔪᓐᓇᐅᑎᓂᒃ  

 

ᐊᑐᐊᒐᓂᒃ, ᐸᕐᓇᐅᓯᐅᕐᓂᕐᒥᒃ ᐊᒻᒪ ᖃᐅᔨᓴᕈᑎᓂᒃ  

  

 ᐊᒡᓚᒡᕕᑦᑕ ᐃᓗᐊᓂ ᓄᑖᕈᖅᑎᑦᑕᕆᐊᓖᑦ ᐊᑐᐊᒐᑦ, ᐊᑐᕆᐊᓖᓪᓘᓐᓃᑦ ᑕᑯᓇᒡᓗᒋᑦ 

 ᖃᐅᔨᓴᖅᐸᒡᓗᒋᑦ ᓄᓇᕗᒥᑦ ᐱᓕᕆᕝᕕᐅᔪᑦ ᐅᖃᐅᓯᓕᕆᓂᒃᑯᑦ ᐱᔨᑦᑎᕋᐅᑎᖏᓐᓂᒃ ᐃᑭᐊᕿᕕᒃᑯᑦ ᑎᑎᕋᕐᕕᐅᓗᑎᒃ  

 ᖃᐅᔨᒋᐊᕐᓗᒋᑦ ᐃᓱᒪᓕᐊᕆᔭᐅᓯᒪᔪᕕᓃᑦ ᐅᑯᓇᙶᖅᑐᕕᓂᕐᓂᒃ ᑲᑎᒪᔨᕋᓛᓂᒃ ᑭᒃᑯᓕᒫᓄᑦ ᐱᓕᕆᐊᕐᓴᓄᑦ, ᐃᓛᒃᑰᖓᔪᓂᒃ 

ᐱᓕᕆᔨᓂᒃ ᐊᒻᒪᓗ ᐊᓯᖏᓐᓂᒃ ᑎᒥᒋᔭᐅᔪᓂᒃ  

 ᐃᖅᑲᓇᐃᔭᖅᑎᓂᒃ ᐊᔪᕈᓐᓃᖅᓴᖅᑎᑦᑎᕙᒡᓗᑎᒃ ᐊᒻᒪ ᐃᖅᑲᓇᐃᔮᓅᖓᔪᓄᑦ ᐱᓕᕆᐊᒃᓴᓄᑦ  

11. ᓯᕗᓪᓕᐅᑎᔭᕆᐊᓖᑦ 2023-2024-ᒥ  

  

ᑐᓴᐅᒪᑎᑦᑎᔾᔪᑎᓕᕆᓂᖅᒧᑦ  

  

 ᐋᕿᒃᓱᐃᓪᓗᑎᒃ ᒪᓂᓴᐅᑎᓕᐅᕈᑎᒥᒃ ᐅᖃᐅᓯᐅᑉ ᐱᔪᓐᓇᐅᑎᖏᓐᓄᑦ  

 ᐋᖅᑭᒃᓱᐃᓗᑎᒃ ᖃᐅᔨᕚᓪᓕᕈᑎᒃᓴᓂᒃ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ (OLC) ᐱᓕᕆᐊᒃᓴᕆᔭᐅᔪᓂᒃ  

 ᑐᓴᐅᒪᑎᑦᑎᓗᑎᒃ ᐃᓛᑰᖅᑐᓂᒃ ᑲᑐᔾᔨᖃᑎᒌᓂ ᐊᒻᒪ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂᒃ, ᐱᓕᕆᔨᖏᓐᓂᒃ ᐊᒻᒪᓗ ᓴᓇᕝᕕᖕᓂᒃ 

ᐅᖃᐅᓯᕐᓂ ᐊᑐᖃᑦᑕᕆᐊᖃᕐᓂᖏᓐᓂᒃ ᐅᕘᓈᖓᔪᓂᒃ ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅᑎᒍ (ILPA) 

ᐊᒻᒪᓗ ᐃᑲᔪᕈᓐᓇᕐᓗᑎᒃ ᐸᕐᓇᐅᓯᐅᕐᓂᒃᑯᑦ ᐊᒻᒪ ᐊᑐᓕᖅᑎᑦᑎᓂᒃᑯᑦ ᐅᑯᓂᖓ ᐃᓄᐃᑦ ᐅᖃᐅᓯᖓᓂᒃ ᐊᑐᕐᓂᕐᒧᑦ 

ᐸᕐᓇᐅᑎᓂᒃ, ᐃᑲᔪᖅᑕᐅᖁᔭᐅᒃᐸᑕ ᐊᒻᒪᓗ ᐃᓂᒃᓴᓕᐅᕆᓂᕐᒥᒃ  

 ᑎᓴᒪᓄᑦ ᓄᓇᓕᖕᓄᙵᐅᓗᑎᒃ ᐊᒻᒪᓗ ᐋᖅᑭᒃᓱᐃᓗᑎᒃ ᖃᐅᔨᕚᓪᓕᖅᑎᑦᑎᔾᔪᑎᒃᓴᓂᒃ ᐅᖃᐅᓯᕐᓄᑦ ᐱᔪᓐᓇᐅᑎᓂᒃ  

  

ᐊᑐᐊᒐᓂᒃ, ᐸᕐᓇᐅᓯᐅᕐᓂᕐᒥᒃ ᐊᒻᒪ ᖃᐅᔨᓴᕈᑎᓂᒃ  

  

 ᖃᐅᔨᓴᖅᐸᓪᓕᐊᓗᑎᒃ ᓄᓇᕗᒥᑦ ᐱᓕᕆᕝᕕᐅᔪᑦ ᐅᖃᐅᓯᒃᑯᑦ ᐱᔨᑦᑎᕋᐅᑎᓕᕆᔾᔪᑎᖏᑦ ᒪᐅᓇ ᑎᑎᕋᕐᕕᒋᓯᒪᓂᒃᑯᑦ 

ᕿᒥᕐᕈᐊᕐᓂᒃᑯᑦ  

 ᖃᐅᔨᓴᕐᓗᒋᑦ ᐃᓛᒃᑰᖅᑐᑦ ᐱᓕᕆᕝᕖᑦ ᐅᖃᐅᓯᒃᑯᑦ ᐱᔨᑦᑎᕋᐅᑎᓕᕆᔾᔪᑎᖏᓐᓂᒃ ᒪᐅᓇ ᖃᐅᔨᓴᕈᑎᑎᒍᑦ  

 ᖃᐅᔨᒋᐊᕐᓗᒋᑦ ᐃᓱᒪᓕᐊᕆᔭᐅᓯᒪᔪᕕᓃᑦ ᐅᑯᓇᙶᖅᑐᕕᓂᕐᓂᒃ ᑲᑎᒪᔨᕋᓛᓂᒃ ᑭᒃᑯᓕᒫᓄᑦ ᐱᓕᕆᐊᕐᓴᓄᑦ, ᐃᓛᒃᑰᖓᔪᓂᒃ 

ᐱᓕᕆᔨᓂᒃ ᐊᒻᒪᓗ ᐊᓯᖏᓐᓂᒃ ᑎᒥᒋᔭᐅᔪᓂᒃ  

 ᐃᖅᑲᓇᐃᔭᖅᑎᓂᒃ ᐊᔪᕈᓐᓃᖅᓴᖅᑎᑦᑎᕙᒡᓗᑎᒃ ᐊᒻᒪ ᐃᖅᑲᓇᐃᔮᓅᖓᔪᓄᑦ ᐱᓕᕆᐊᒃᓴᓄᑦ 

  

 

12. ᓯᕗᓪᓕᐅᑎᔭᕆᐊᓖᑦ 2024-2025-ᒥ  

  

ᑐᓴᐅᒪᑎᑦᑎᔾᔪᑎᓕᕆᓂᖅᒧᑦ  

  

 ᐋᕿᒃᓱᐃᓪᓗᑎᒃ ᒪᓂᓴᐅᑎᓕᐅᕈᑎᒥᒃ ᐅᖃᐅᓯᐅᑉ ᐱᔪᓐᓇᐅᑎᖏᓐᓄᑦ  

 ᐋᖅᑭᒃᓱᐃᓗᑎᒃ ᖃᐅᔨᕚᓪᓕᕈᑎᒃᓴᓂᒃ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ (OLC) ᐱᓕᕆᐊᒃᓴᕆᔭᐅᔪᓂᒃ  

 ᑐᓴᐅᒪᑎᑦᑎᓗᑎᒃ ᐃᓛᑰᖅᑐᓂᒃ ᑲᑐᔾᔨᖃᑎᒌᓂ ᐊᒻᒪ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂᒃ, ᐱᓕᕆᔨᖏᓐᓂᒃ ᐊᒻᒪᓗ ᓴᓇᕝᕕᖕᓂᒃ 

ᐅᖃᐅᓯᕐᓂ ᐊᑐᖃᑦᑕᕆᐊᖃᕐᓂᖏᓐᓂᒃ ᐅᕘᓈᖓᔪᓂᒃ ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅᑎᒍ (ILPA) 

ᐊᒻᒪᓗ ᐃᑲᔪᕈᓐᓇᕐᓗᑎᒃ ᐸᕐᓇᐅᓯᐅᕐᓂᒃᑯᑦ ᐊᒻᒪ ᐊᑐᓕᖅᑎᑦᑎᓂᒃᑯᑦ ᐅᑯᓂᖓ ᐃᓄᐃᑦ ᐅᖃᐅᓯᖓᓂᒃ ᐊᑐᕐᓂᕐᒧᑦ 

ᐸᕐᓇᐅᑎᓂᒃ, ᐃᑲᔪᖅᑕᐅᖁᔭᐅᒃᐸᑕ ᐊᒻᒪᓗ ᐃᓂᒃᓴᓕᐅᕆᓂᕐᒥᒃ  

 ᑎᓴᒪᓄᑦ ᓄᓇᓕᖕᓄᙵᐅᓗᑎᒃ ᐊᒻᒪᓗ ᐋᖅᑭᒃᓱᐃᓗᑎᒃ ᖃᐅᔨᕚᓪᓕᖅᑎᑦᑎᔾᔪᑎᒃᓴᓂᒃ ᐅᖃᐅᓯᕐᓄᑦ ᐱᔪᓐᓇᐅᑎᓂᒃ  

 

ᐊᑐᐊᒐᓂᒃ, ᐸᕐᓇᐅᓯᐅᕐᓂᕐᒥᒃ ᐊᒻᒪ ᖃᐅᔨᓴᕈᑎᓂᒃ  

  

 ᖃᐅᔨᓴᖅᐸᓪᓕᐊᓗᑎᒃ ᓄᓇᕗᒥᑦ ᐱᓕᕆᕝᕕᐅᔪᑦ ᐅᖃᐅᓯᒃᑯᑦ ᐱᔨᑦᑎᕋᐅᑎᓕᕆᔾᔪᑎᖏᑦ ᒪᐅᓇ ᑎᑎᕋᕐᕕᒋᓯᒪᓂᒃᑯᑦ 

ᕿᒥᕐᕈᐊᕐᓂᒃᑯᑦ  

 ᖃᐅᔨᓴᕐᓗᒋᑦ ᐃᓛᒃᑰᖅᑐᑦ ᐱᓕᕆᕝᕖᑦ ᐅᖃᐅᓯᒃᑯᑦ ᐱᔨᑦᑎᕋᐅᑎᓕᕆᔾᔪᑎᖏᓐᓂᒃ ᒪᐅᓇ ᖃᐅᔨᓴᕈᑎᑎᒍᑦ  

 ᖃᐅᔨᒋᐊᕐᓗᒋᑦ ᐃᓱᒪᓕᐊᕆᔭᐅᓯᒪᔪᕕᓃᑦ ᐅᑯᓇᙶᖅᑐᕕᓂᕐᓂᒃ ᑲᑎᒪᔨᕋᓛᓂᒃ ᑭᒃᑯᓕᒫᓄᑦ ᐱᓕᕆᐊᕐᓴᓄᑦ, ᐃᓛᒃᑰᖓᔪᓂᒃ 

ᐱᓕᕆᔨᓂᒃ ᐊᒻᒪᓗ ᐊᓯᖏᓐᓂᒃ ᑎᒥᒋᔭᐅᔪᓂᒃ  

 ᐃᖅᑲᓇᐃᔭᖅᑎᓂᒃ ᐊᔪᕈᓐᓃᖅᓴᖅᑎᑦᑎᕙᒡᓗᑎᒃ ᐊᒻᒪ ᐃᖅᑲᓇᐃᔮᓅᖓᔪᓄᑦ ᐱᓕᕆᐊᒃᓴᓄᑦ  

13. ᖃᓄᐃᓐᓂᐊᕋᓱᒋᔭᐅᔾᔪᑎ ᐅᑯᓄᖓ 2022-ᒥᑦ 2025-ᒧᑦ 

  

 

 

 

 

 

                  

ᐱᓕᕆᐊᒧᑦ ᓇᐃᓈᕐᓯᒪᔪᑦ 

2021-2022 2022-2023 2023-2024 2024-2025 

ᖃᓄᐃᓐᓂᐊᕋᓱᒋᔭᐅᔾᔪᑎ

ᑦ 
ᐸᕐᓇᒃᑕᐅᓯᒪᔪᑦ ᐸᕐᓇᒃᑕᐅᓯᒪᔪᑦ ᐸᕐᓇᒃᑕᐅᓯᒪᔪᑦ 

  
$0 

ᐃᖅᑲᓇᐃᔮᑦ 

ᐊᕐᕌᒍᑉ 

ᐃᓗᐊᓂ 

$0 

ᐃᖅᑲᓇᐃᔮᑦ 

ᐊᕐᕌᒍᑉ 

ᐃᓗᐊᓂ 

$0 

ᐃᖅᑲᓇᐃᔮᑦ 

ᐊᕐᕌᒍᑉ 

ᐃᓗᐊᓂ 

$0 

ᐃᖅᑲᓇᐃᔮᑦ 

ᐊᕐᕌᒍᑉ 

ᐃᓗᐊᓂ 

ᐊᐅᓚᑦᑎᔩᑦ ᐊᒻᒪ ᐊᐅᓚᑦᑎᔾᔪᑎᑦ 

ᑮᓇᐅᔭᓕᐊᒃᓴᖅ 280 2 280 2 280 2 280 2 

 

ᑮᓇᐅᔭᑦ ᑐᓐᓂᖅᑯᓯᐊᑦ ᐊᒻᒪᓗ 

ᐃᑲᔫᑏᑦ 

— 

  

— 

  

— 

  

— 

 

 

ᐊᓯᖏᑦ ᐊᐅᓚᔾᔪᑎᒃᓴᑦ ᐊᒻᒪ 

ᓱᕋᒃᓯᒪᔪᓕᕆᓂᕐᒧᑦ 

348 

  

348 

  

348 

  

348 

 

ᑲᑎᖢᑎᒃ 628   628   628   628  

ᑐᓴᐅᒪᑎᑦᑎᔾᔪᑎᓕᕆᓂᖅᒧᑦ 

ᑮᓇᐅᔭᓕᐊᒃᓴᖅ 129 1 129 1 129 1 129 1 

 

ᑮᓇᐅᔭᑦ ᑐᓐᓂᖅᑯᓯᐊᑦ ᐊᒻᒪᓗ 

ᐃᑲᔫᑏᑦ 

— 

  

— 

  

— 

 

— 

  

 

ᐊᓯᖏᑦ ᐊᐅᓚᔾᔪᑎᒃᓴᑦ ᐊᒻᒪ 

ᓱᕋᒃᓯᒪᔪᓕᕆᓂᕐᒧᑦ 

30 

  

30 

  

30 

 

30 

 

ᑲᑎᖢᑎᒃ 159   159   159  159   

ᐊᑐᐊᒐᓂᒃ, ᐸᕐᓇᐅᓯᐅᕐᓂᕐᒥᒃ ᐊᒻᒪ ᖃᐅᔨᓴᕈᑎᓂᒃ 

ᑮᓇᐅᔭᓕᐊᒃᓴᖅ 575 4 575 4 575 4 575 4 

ᑮᓇᐅᔭᑦ ᑐᓐᓂᖅᑯᓯᐊᑦ ᐊᒻᒪᓗ 

ᐃᑲᔫᑏᑦ 
— 

  

— 

  

— 

 

— 

  

ᐊᓯᖏᑦ ᐊᐅᓚᔾᔪᑎᒃᓴᑦ ᐊᒻᒪ 

ᓱᕋᒃᓯᒪᔪᓕᕆᓂᕐᒧᑦ 
48 

  
48 

  
48 

 
48 

  

ᑲᑎᖢᑎᒃ 623   623   623  623   

ᑲᑎᑦᑐᒋᑦ 1 410 7 1 410 7 1 410 7 1 410 7 

 
        



15 
 

 

 

 

 

 

 

 

 

 

 

 

  

ᐃᓚᓕᐅᔾᔭᐅᓯᒪᔪᖅ  

 

 

 

ᐅᖃᐅᓯᓕᕆᓂᕐᒧᑦ ᑲᒥᓯᓇ ᑎᑎᕋᕐᕕᖓ 

 

ᐃᓄᐃᑦ ᐃᖅᑲᓇᐃᔭᓕᖅᑎᑕᐅᓂᖏᓐᓄᑦ ᐸᕐᓇᐅᑎ 

 

2020-2025 

ᐃᓄᐃᑦ ᐃᖅᑲᓇᐃᔭᓕᖅᑎᑕᐅᓂᖏᓐᓄᑦ ᐸᕐᓇᐅᑎ – 2020-2025  

  

ᓇᐃᑦᑐᖅ ᐅᖃᐅᓯᖅ ᐊᒡᓚᒡᕕᐅᑉ ᒥᒃᓵᓄᑦ  

ᐅᖃᐅᓯᕐᓄᑦ ᑲᒥᓯᓇ ᐃᒻᒥᒃᑰᖓᓪᓗᓂ ᐱᓕᕆᔨᐅᔪᖅ ᐅᑯᓄᖓ ᓄᓇᕗᑦ ᒪᓕᒐᓕᐅᕐᕕᐊᓄᑦ ᑎᒃᑯᐊᖅᑕᐅᕙᒃᖢᓂ ᓄᓇᕗᑦ ᑲᒥᓯᓇᖓᓄᑦ 

ᐊᕐᕌᒍᓂ ᑕᓪᓕᒪᓂᒃ ᐱᓕᕆᐊᖃᕐᓂᐊᕐᓗᓂ ᐅᑯᐊ ᓄᓇᕗᑦ ᒪᓕᒐᓕᐅᕐᕕᐊᓂᒃ ᐃᓱᒪᓕᐅᕆᔭᐅᓪᓗᓂ. ᐅᖃᐅᓯᕐᓄᑦ ᑲᒥᓯᓇᐅᑉ 

ᐱᓕᕆᐊᒃᓴᖓ ᐋᖅᑭᒃᑕᐅᓯᒪᔪᖅ ᐅᕘᓇ ᐃᓚᖓ 22 ᐅᕙᓂ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ (OLA) ᐊᒻᒪᓗ ᐅᕘᓇ ᐃᓚᖓ 28 

ᐅᕙᓂ ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᖅᒥ (ILPA).  

ᐱᒋᐊᖅᖢᓂ 1999, ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ (OLC) ᓯᕗᓕᐅᖅᑎᐅᓯᒪᕗᖅ ᐊᒻᒪᓗ ᓴᕿᑎᑦᑎᔨᐅᓪᓗᓂ ᐅᖃᐅᓰᑦ 

ᐱᔪᓐᓇᐅᑎᖏᓐᓂᒃ ᐊᒻᒪ ᖃᐅᔨᓴᖅᐸᓪᓕᐊᓕᐊᓪᓗᑎᒃ ᑎᒥᐅᔪᓂᒃ ᒪᓕᒋᐊᖃᖅᑐᓂᒃ ᐅᑯᓂᖓ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ 

(OLA) ᐊᒻᒪᓗ ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅ (ILPA). ᑎᒥᐅᔪᑦ ᑕᒪᑐᒥᖓ ᐊᑐᕆᐊᖃᖅᑐᑦ ᒪᑯᐊᖑᔪᑦ 

ᓄᓇᕗᒥᑦ ᒐᕙᒪᒃᑯᓐᓄᑦ ᓴᓇᕝᕕᐅᔪᑦ, ᕼᐋᒻᒪᓚᐅᔪᑦ, ᐃᓛᒃᑯᑦ ᐱᓕᕆᕝᕕᐅᔪᑦ ᐊᒻᒪᓗ ᒐᕙᒪᑐᖃᒃᑯᓐᓄᑦ ᑲᑐᔾᔨᖃᑎᒌᖑᔪᑦ.  

ᐅᕘᓇᓕ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ (OLA) ᐊᒻᒪᓗ ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅᑎᒍᑦ (ILPA), 

ᐅᖃᐅᓯᕐᓄᑦ ᑲᒥᓯᓇ ᐱᓕᕆᐊᖃᕆᐊᖃᖅᑐᖅ ᑕᒪᒃᑯᐊ ᐅᖃᓯᕐᓄᑦ ᐱᔪᓐᓇᐅᑎᐅᔪᑦ, ᖃᓄᐃᓕᖓᓂᖏᑦᑎᒍᑦ ᐊᒻᒪ ᐱᔪᓐᓇᕈᑎᐅᔪᑦ 

ᐃᓕᓴᕆᔭᐅᓯᒪᓗᑎᒃ, ᐊᒻᒪᓗ ᐱᓕᕆᐊᒃᓴᐃᑦ ᐅᖃᐅᓯᕐᓄᑦ ᑐᕌᖓᔪᑦ ᐱᓕᕆᐊᖑᑎᑕᐅᓗᑎᒃ.  

ᐊᐅᓚᑕᐅᔪᑦ ᐊᒻᒪ ᓇᓃᓐᓂᖓ  

ᐅᓇ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᖓ (OLC) ᐃᖃᓗᖕᓃᑦᑐᖅ ᐊᒻᒪᓗ ᐃᖅᑲᓇᐃᔮᒃᓴᖃᖅᖢᓂ 6-ᓂ5.  

ᐅᑯᐊ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ (OLC) ᐱᓕᕆᐊᖃᖅᐸᒃᑐᑦ ᐱᖓᓱᓪᓗᐊᑕᕐᓂᒃ; ᐅᑯᓂᖓ ᐱᓕᕆᐊᖃᓪᓚᕆᒃᖢᑎᒃ:  

 ᐱᖁᔭᓕᕆᓂᖅ  

 ᑐᓴᐅᒪᑎᑦᑎᔾᔪᑎᓕᕆᓂᖅᒧᑦ  

 ᐊᑐᐊᒐᓂᒃ, ᐸᕐᓇᐅᓯᐅᕐᓂᕐᒥᒃ ᐊᒻᒪ ᖃᐅᔨᓴᕈᑎᓂᒃ  

  

ᑕᒪᒃᑯᓂᖓ ᑎᒥᐅᔪᓂᒃ ᒪᓕᒃᑎᑦᑎᓇᓱᒃᖢᑎᒃ ᐅᖃᐅᓯᕐᓄᑦ ᐱᖁᔭᕐᔪᐊᓂᒃ, ᐊᒡᓚᒡᕕᒃ ᖃᐅᔨᓴᖅᐸᓪᓕᐊᒍᓐᓇᖅᑐᖅ ᐅᖃᐅᓯᖅᑎᒍᑦ 

ᐱᔨᑦᑎᕋᐅᑎᓂᒃ ᐊᑐᐃᓐᓇᖃᕋᓗᐊᕆᐊᒃᓴᖏᓐᓂᒃ ᐊᒻᒪ ᑐᓴᐅᒪᔾᔪᑎᓕᕆᓂᒃᑯᑦ ᐊᒻᒪᓗ ᑕᒪᓐᓇ ᐊᑐᖅᑕᐅᑎᒋᓂᖓᓂᒃ ᑎᒥᐅᔪᓂᒃ. 

ᖃᐅᔨᓴᕈᑎᐅᕙᒃᑐᑦ ᒪᑯᐊ ᐃᑭᐊᕿᕕᒃᑯᑦ ᑎᑎᖃᑎᒍᑦ ᐊᒻᒪ ᐅᖄᓚᐅᑎᒃᑯᑦ ᐅᖃᓪᓚᖃᑦᑕᕐᓂᖅ, ᑎᑎᖃᑎᒍᑦ ᐊᑐᖅᑕᐅᖃᑦᑕᕐᓂᖓ ᐊᒻᒪᓗ 

ᐃᑭᐊᕿᕕᒃᑯᑦ ᓴᖅᑭᔮᒐᕐᓂᒃ ᖃᐅᔨᓴᕈᑎᐅᔪᓐᓇᕐᒥᔪᑦ ᐊᑐᖁᔭᐅᔪᑦ ᐊᑐᖅᑕᐅᒐᓗᐊᕆᒃᓴᖏᓐᓄᑦ.  

 

 

 

 

                                                           
5 ᐅᓇ ᐅᖃᐅᓯᕐᓄᑦ ᑲᒥᓯᓇ ᑎᒃᑯᐊᖅᑕᐅᖃᑦᑕᕐᓂᖓᓄᑦ ᓄᓇᕗᒧᑦ ᑲᒥᓯᓇᒧᑦ ᐅᑯᐊ ᓄᓇᕗᒥᑦ ᒪᓕᒐᓕᐅᕐᕕᒃᒥᑦ ᑕᐃᒪᐃᖁᔭᐅᓂᖓᒍᑦ, ᑕᐃᒪᓕ ᑖᓐᓇ ᐃᖅᑲᓇᐃᔮᒃᓴᖅ 

ᐃᓚᐅᑎᓯᒪᙱᑕᕗᑦ.  

ᐃᖅᑲᓇᐃᔭᕐᓂᖏᑦ ᐊᒡᓚᒡᕕᒃᒥ ᐅᕙᓂ ᒫᔅᓯ 31, 2021 

  

ᐅᕙᓂ ᑭᒃᑯᓕᒫᓄᑦ ᐱᔨᑦᑎᕋᐅᑎᓕᕆᓂᕐᒧᑦ ᐊᕐᕌᒍᒧᑦ ᐅᓂᒃᑳᖏᓐᓂᒃ ᐊᒻᒪᓗ ᐅᕙᓂ Towards a Representative Public 

Service (TRPS) ᐅᓂᒃᑳᓂᒃ, ᓄᓇᕗᒥᑦ ᒐᕙᒪᒃᑯᑦ 6-ᓂ ᐃᖅᑲᓇᐃᔭᕐᕕᐅᔪᓐᓇᖅᑐᓂᒃ: ᐊᐅᓚᑦᑎᔨ, ᐱᓕᕆᐊᓄᑦ ᐊᐅᓚᑦᑎᔨ, 

ᐊᑯᓪᓕᕐᓄᑦ ᐊᐅᓚᑦᑎᔨ, ᐱᓕᕆᓕᒪᓂᕐᒧᑦ, ᐱᓕᕆᔪᓐᓇᕐᓂᕐᒧᑦ ᐊᒻᒪ ᐊᐅᓚᑦᑎᓂᕐᒧᑦ ᐃᑲᔪᖅᑎ. ᐅᑯᐊ ᐅᖃᐅᓯᐅᔪᑦ ᐱᔾᔪᑎᖃᖅᑐᑦ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᖓᓂᒃ:  

  

 

 

 

 

 

 

 

 

 

 

 

 

 

 

 

 

 

 

 

ᐅᑯᓇᓂᓕ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ (OLC), ᐅᑯᓇᙵᑦ 6-ᓂ ᐃᖅᑲᓇᐃᔮᒃᓴᓂ ᐅᓄᕐᓂᖅᓴᐃᑦ (67%) ᑎᑭᑎᓪᓗ 

ᒫᔅᓯ 31, 2021 ᓇᓗᓇᐃᖅᑕᐅᓯᒪᔪᑦ ᐃᒪᓐᓇ ᐱᓕᕆᓕᒪᓂᖅᒧᑦ (1) ᐅᕝᕙᓘᓐᓃᑦ ᐱᓕᕆᔪᓐᓇᕐᓂᖅᒧᑦ (3), ᑎᑎᕋᕐᓯᒪᓪᓗᑎᒃ 

ᐱᑕᖃᕆᐊᖃᕐᓂᕐᒥᒃ ᐃᓕᓐᓂᐊᒃᑲᓐᓂᕈᑎᓂᒃ (ᓯᓚᑦᑐᖅᓴᕐᕕᒃ ᐅᕝᕙᓘᓐᓃᑦ ᓯᓚᑦᑐᖅᓴᕐᕕᒡᔪᐊᖅᒥ) ᐊᒻᒪᓗ ᐃᖅᑲᓇᐃᔭᓯᓐᓈᑦ 

ᐊᔪᕈᓐᓃᕐᓴᕐᓂᕐᒥᒃ ᐊᒻᒪ ᐱᓕᕆᓕᒻᒪᒃᓴᕐᓂᕐᒥᒃ. ᐊᑕᐅᓯᖅ ᐃᖅᑲᓇᐃᔮᒃᓴᖅ (17%) ᐊᐅᓚᑦᑎᓂᒃᑰᖓᔪᖅ, ᑖᓐᓇᑦᑕᐅᖅ 

ᐃᓕᓐᓂᐊᒃᑲᓐᓂᕆᐊᖃᕐᓇᕈᑎᐅᕙᒃᖢᓂ.  

 

ᐱᓕᕆᔨᐅᔪᑦ ᐊᒡᓚᒡᕕᒃᒥ  

 

ᐅᓇ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ (OLC) ᐱᖓᓱᓂᒃ ᐅᖃᐅᓯᕐᓂᒃ ᐊᑐᖅᑕᐅᕙᒃᑐᓂᒃ: ᐃᓄᒃᑐᑦ ᐅᖃᓪᓚᒃᐸᒃᑐᓄᑦ, ᖃᓪᓗᓈᑐᑦ 

ᐅᖃᓪᓚᒃᐸᒃᑐᓄᑦ ᐊᒻᒪᓗ ᐅᐃᕖᑐᑦ ᐅᖃᓪᓚᒃᐸᒃᑐᓄᑦ. ᐅᑯᐊ ᐊᒡᓚᒡᕕᐅᑉ ᖃᓄᐃᓕᐅᕐᕕᖓ ᐃᓱᒪᒋᓪᓗᒍ, ᐅᓄᕐᓂᕐᓴᐃᑦ ᐊᒡᓚᒡᕕᒃᒥᑦ 

ᐱᓕᕆᐊᒃᓴᐃᑦ ᐱᓕᕆᔪᓐᓇᖅᑐᓅᖓᔪᑦ.  

  

ᑎᑭᑎᓪᓗᒍ ᒫᔅᓯ 31, 2021, ᐅᓇ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᖓ (OLC) ᐃᓄᖕᓂ ᐃᖅᑲᓇᐃᔭᖅᑎᖃᓚᐅᖅᑐᑦ 50%-ᖓᓂ.  

  

 

 

 

 

 

 

 

 

 

ᖃᓄᐃᓕᖓᓂᖓ      

 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕕᐊ  

 

ᐊᐅᓚᑦᑎᔨᑦ    

 

ᐊᑐᖏᑦᑐᖅ  

   

ᐱᓕᕆᐊᓄᑦ ᐊᐅᓚᑦᑎᔨ  ᑐᑭᒧᐊᖅᑎᑦᑎᔨ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᓂᒃ  

ᐊᒻᒪ ᐊᑐᐊᒐᓕᕆᓂᕐᒧᑦ  

  

ᐊᑯᓪᓕᕐᓄᑦ ᐊᐅᓚᑦᑎᔨ  

  

ᐱᑕᖃᙱᑦᑐᖅ  

ᐱᓕᕆᓕᒪᓂᖅ    

  

ᐃᓄᖕᓂᒃ ᑐᓴᐅᒪᑎᑦᓯᔨᒋᔭᖅ  

ᐱᓕᕆᔪᓐᓇᕐᓂᖅ    ᖃᐅᔨᓴᕆᐊᖅᑎ ᐊᒻᒪ ᑭᓪᓕᓯᓂᐊᖅᑎ – ᐃᓄᒃᑐᑦ    

ᖃᐅᔨᓴᖃᑦᑕᕐᓂᖅ ᐊᒻᒪ ᖃᐅᔨᓇᓱᒃᑎ – ᐅᐃᕖᑐᑦ 

ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᓂᒃ ᐱᓕᕆᔨ  

      

ᐊᐅᓚᑦᑎᓂᕐᒧᑦ ᐃᑲᔪᖅᑎ  ᓯᕗᓕᖅᑎᐅᑉ ᐃᑲᔪᖅᑎᖓ  

ᐃᓄᐃᑦ ᐃᖅᑲᓇᐃᔭᕐᓂᖏᑦ ᐃᖅᑲᓇᐃᔮᒃᓴᑎᒍᑦ  

 

ᐅᑯᐊ ᓇᓗᓇᐃᔭᐅᑎᑦ ᓇᓗᓇᐃᖅᓯᓯᒪᔪᖅ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ (OLC) ᒫᓐᓇ ᐃᖅᑲᓇᐃᔭᖅᑐᓂᒃ.  

 

ᑎᑭᑎᓪᓗᒍ ᒫᔅᓯ 31, 2021  

ᐃᖅᑲᓇᐃᔭᕐᓂᖏᑦ 

ᐃᖅᑲᓇᐃᔮᒃᓴᑎᒍᑦ  

 
ᑲᑎᖢᑎᒃ ᐃᖅᑲᓇᐃᔭᒐᐃᑦ  

 ᐃᓄᐃᑦ ᐃᖅᑲᓇᐃᔭᖅᑐᑦ  

ᖃᔅᓯᐅᓂᖏᑦ 

ᐃᖅᑲᓇᐃᔭᒐᐃᑦ 
ᐃᓄᖃᙱᑦᑐᑦ ᐃᓄᖃᖅᑐᑦ 

%-ᑎᒍᑦ 

ᐃᖅᑲᓇᐃᔭᖅᑐᑦ 

ᐃᓄᐃᑦ 

ᐃᖅᑲᓇᐃᔭᖅᑐᑦ 
% ᐃᓄᐃᑦ 

ᐊᐅᓚᑦᑎᔨᑦ  -  -  -  -  -  -  

ᐱᓕᕆᐊᓄᑦ ᐊᐅᓚᑦᑎᔨ  1  0  1  100%  0  0%  

ᐊᑯᓪᓕᕐᓄᑦ ᐊᐅᓚᑦᑎᔨ  -  -  -  -  -  -  

ᐱᓕᕆᓕᒪᓂᖅ  1  1  0  0%  0  0%  

ᐱᓕᕆᔪᓐᓇᕐᓂᖅ  3  0  3  100%  2  67%  

ᐊᐅᓚᑦᑎᓂᕐᒧᑦ 

ᐃᑲᔪᖅᑎ  
1  1  0  0%  0  0%  

ᑲᑎᑦᑐᒋᑦ  6  2  4  67%  2  50%  

  

ᐅᑯᐊ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ (OLC) ᐃᖅᑲᓇᐃᔭᖅᑎᑦᑎᕙᒃᑐᖅ ᐃᖅᑲᓇᐃᔭᓚᐅᑲᖕᓂᐊᖅᑐᓂ ᑖᒃᑯᐊ ᐃᖅᑲᓇᐃᔮᒃᓴᑦ 

ᐃᓄᖃᓕᕋᓱᖕᓂᖏᓐᓂᒃ ᒪᐅᓇ ᐃᖅᑲᓇᐃᔮᖅᑖᕋᓱᒃᑐᑦ ᓈᒻᒪᒋᔭᐅᙱᓐᓂᖏᓐᓄᑦ, ᐃᓕᓐᓂᐊᒃᑲᓐᓂᕋᓱᒃᑐᓄᑦ, ᕿᑲᓚᐅᑲᖕᓂᕐᒧᑦ 

ᐊᒻᒪ/ᐅᕝᕙᓘᓐᓃᑦ ᐋᓐᓂᐊᕐᓂᕐᒧᑦ ᓄᖅᑲᖓᒋᐊᖃᕐᓂᕐᒧᑦ.  

ᑎᑭᖢᒍ ᒫᔅᓯ 31, 2021, ᐅᑯᐊ ᐅᖃᐅᓯᕐᓄᑦ ᑲᒥᓯᓇᐅᑦ ᐊᒡᓚᒡᕕᐊ (OLC) ᒪᕐᕉᖕᓂ ᐃᖅᑲᓇᐃᔭᓚᐅᑲᒃᑑᖕᓂ 

ᐃᖅᑲᓇᐃᔭᖅᑎᖃᓚᐅᕐᑐᑦ.  

 

ᐃᓄᐃᑦ ᐅᖃᐅᓯᖓ ᐊᑐᖅᑕᐅᔭᕆᐊᖃᖅᑐᑦ ᐃᖅᑲᓇᐃᔮᕆᔭᐅᔪᑎᒍᑦ  

ᐅᓇ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ (OLC) ᐱᖓᓱᓂᒃ ᐃᖅᑲᓇᐃᔮᒃᓴᖃᖅᑐᑦ ᐃᓄᒃᑐᑦ ᐅᖃᕈᓐᓇᕆᐊᖃᖅᑐᓄᑦ ᑎᑭᖢᒍ 

ᒫᔅᓯ 31, 2021 ᐊᒻᒪᓗ ᐱᖓᓱᑦ ᐃᖅᑲᓇᐃᔮᒃᓴᐅᔪᑦ ᐃᓄᒃᑐᑦ ᐅᖃᕈᓐᓇᖅᑐᓄᑦ ᐱᔭᐅᔪᓐᓇᖅᐸᑕ ᐱᐅᒋᔭᐅᓯᒪᓪᓗᑎᒃ.  

 

ᐃᓄᐃᑦ ᑭᒡᒐᖅᑐᖅᑕᐅᓯᒪᓂᖏᑦ  

ᐅᓇ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ (OLC) 50%-ᖏᓐᓂᒃ ᐃᓄᖕᓂ ᐃᖅᑲᓇᐃᔭᖅᑎᖃᓚᐅᖅᑐᑦ ᑎᑭᑎᓪᓗᒍ ᒫᔅᓯ 31, 2021. 

ᐊᑖᓂ ᓇᓗᓇᐃᖅᑕᐅᓯᒪᔪᑦ ᐃᓄᖕᓂ ᑭᒡᒐᖅᑐᐃᓯᒪᔾᔪᑎᐅᔪᑦ:  

ᐃᖅᑲᓇᐃᔭᕐᓂᖏᑦ 

ᐃᖅᑲᓇᐃᔮᒃᓴᑎᒍᑦ  

ᑲᑎᖢᑎᒃ ᐃᖅᑲᓇᐃᔭᒐᐃᑦ  ᐃᓄᐃᑦ ᐃᖅᑲᓇᐃᔭᖅᑐᑦ  

ᖃᔅᓯᐅᓂᖏᑦ 

ᐃᖅᑲᓇᐃᔭᒐᐃᑦ 
ᐃᓄᖃᖅᑐᑦ %-ᑎᒍᑦ ᐃᖅᑲᓇᐃᔭᖅᑐᑦ 

ᐃᓄᐃᑦ 

ᐃᖅᑲᓇᐃᔭᖅᑐᑦ 
% ᐃᓄᐃᑦ 

ᐊᐅᓚᑦᑎᔨᑦ  -  -  -  -  -  

ᐱᓕᕆᐊᓄᑦ ᐊᐅᓚᑦᑎᔨ  1  1  100%  0  0%  

ᐊᑯᓪᓕᕐᓄᑦ ᐊᐅᓚᑦᑎᔨ  -  -  -  -  -  

ᐱᓕᕆᓕᒪᓂᖅ  1  0  0%  0  0%  

ᐱᓕᕆᔪᓐᓇᕐᓂᖅ  3  3  100%  2  67%  

ᐊᐅᓚᑦᑎᓂᕐᒧᑦ 

ᐃᑲᔪᖅᑎ  
1  0  0%  0  0%  

ᑲᑎᑦᑐᒋᑦ  6  4  67%  2  50%  

  

ᐊᔪᕈᓐᓃᖅᓴᖅᑎᑦᑎᓂᖅᒧᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᑦ  

ᐅᓇ ᐊᒡᓚᒡᕕᒃ ᑲᔪᓰᓐᓇᕐᓂᐊᖅᑐᖅ ᐱᓕᕆᔾᔪᓯᐅᔪᓂᒃ ᕿᒥᕐᕈᐊᖃᑦᑕᕐᓗᑎᒃ ᓇᓗᓇᐃᕐᓯᓯᒪᓇᓱᒡᓗᑎᒃ ᐊᔪᕈᓐᓃᖅᓴᒃᑲᓐᓂᕈᓐᓇᖅᑐᓂᒃ 

ᐱᓕᕆᐊᖏᑦᑎᒍᑦ ᐅᑯᓇᓂ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ (OLC). ᐱᓕᕆᐊᖃᕐᓂᕐᒧᑦ ᕿᒥᕐᕈᐊᖃᑦᑕᕐᓂᒃᑯᑦ, ᐅᑯᐊ ᐊᒡᓚᒡᕕᒃᒥ 

ᐱᓕᕆᔪ ᐊᑐᖃᑦᑕᕐᓂᐊᕐᒥᔪᑦ ᐊᔪᕈᓐᓃᖅᓴᕈᑎᒃᓴᓄᑦ ᐊᒻᒪ ᐱᕙᓪᓕᐊᓂᕐᒧᑦ ᐸᕐᓇᐅᑎᓂᒃ ᓇᓗᓇᐃᖅᓯᓇᓱᒡᓗᑎᒃ ᐃᖅᑲᓇᐃᔭᖅᑎᓂᒃ 

ᐊᔪᕈᓐᓃᖅᓴᕆᐊᖃᖅᑐᓂᒃ ᐊᒻᒪᓗ ᐸᕐᓇᐅᓯᐅᕐᐸᒡᓗᑎᒃ ᐃᖅᑲᓇᐃᔭᖅᑎᓄᑦ ᐱᕙᓪᓕᐊᒍᑎᐅᔪᓐᓇᖅᑐᓂᒃ. ᐊᒻᒪᓗ ᐅᑯᐊ ᐊᒡᓚᒡᕕᒃ 

ᐃᖅᑲᓇᐃᔭᖅᑎᓂᒃ ᐱᓕᕆᖃᑎᖃᖃᑦᑕᕐᓂᐊᖅᑐᑦ ᓇᓗᓇᐃᕐᓯᓇᓱᒡᓗᑎᒃ ᐱᓕᕆᐊᖏᑦᑎᒍᑦ ᐱᓕᕆᐊᖃᒃᑲᓐᓂᕈᒪᒋᐊᒃᓴᖏᓐᓂᒃ 

ᐊᒡᓚᒡᕕᐅᑉ ᐃᓗᐊᓂᒃ ᑕᐃᒪᓐᓇ ᐃᑲᔪᖅᑕᐅᔪᓐᓇᕈᓐᓇᕐᓗᑎᒃ ᑕᒪᒃᑯᓂᐊ ᐊᑐᓕᕈᒪᔭᖏᓐᓄᑦ.  

ᒫᓐᓇ ᐃᓱᒫᓘᑎᒋᔭᐅᔪᑦ ᐊᒻᒪ ᐱᓕᕆᐊᖑᓕᕈᓐᓇᖅᑐᑦ  

ᐅᑯᓇᓂᓕ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ (OLC), ᐃᓚᖏ ᐃᖅᑲᓇᐃᔮᒃᓴᑦ ᐋᖅᑭᒃᓯᒪᓪᓚᕆᖕᒪᑕ ᐱᓕᕆᐊᓄᑦ ᐊᒻᒪᓗ 

ᐃᓕᓐᓂᐊᖅᓯᒪᔭᕆᐊᖃᕐᓇᖅᖢᑎᒃ. ᐃᓚᖏᑦ ᐃᖅᑲᓇᐃᔮᒃᓴᑦ ᐃᓕᓐᓂᐊᖅᓯᒪᓂᖃᕆᐊᖃᕋᓗᐊᖅᑎᓪᓗᒋᑦ, ᐊᒡᓚᒡᕕᒃᒥᑦ ᖃᐅᔨᓕᓚᐅᕐᑐᑦ 

ᐃᖅᑲᓇᐃᔮᒃᓴᓄᑦ ᓇᓗᓇᐃᔭᐃᓂᖅ ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᖏᓐᓂᒃ ᐃᓄᖃᕈᓐᓃᕌᖓᑕ ᑕᒪᒃᑯᐊ ᐃᓕᓐᓂᐊᖅᓯᒪᔭᕿᐊᖃᕐᓂᖅ 

ᐊᒻᒪ ᐱᓕᕆᓕᒪᓂᖅ ᐱᓗᐊᕆᔭᐅᓗᐊᖁᓇᒍ ᐊᒻᒪᓗ ᐊᔾᔨᖏᓐᓂ ᐊᔪᙱᓐᓂᖃᖅᑐᑦ ᐃᓱᒪᒋᔭᐅᔪᓐᓇᕐᓂᖅᓴᐅᓗᑎᒃ. ᐅᑯᐊ ᐅᖃᐅᓯᕐᓄᑦ 

ᑲᒥᓯᓇᐅᑉ ᐊᒡᓚᒡᕕᐊᓂ (OLC) ᑕᐃᒪᓐᓇ ᐱᓕᕆᔾᔪᓯᖃᕐᑐᑦ ᐅᑯᓂᖓ ᐃᖅᑲᓇᐃᔮᒃᓴᓕᕆᔨᒃᑯᓐᓂᒃ ᐱᓕᕆᖃᑎᖃᖅᐸᒃᖢᑎᒃ 

ᐃᖅᑲᓇᐃᔮᒃᓴᑦ ᕿᒥᕐᕈᐊᖅᑕᐅᑎᓪᓗᒋᑦ.  

ᐊᒡᓚᒡᕕᒃ ᑲᔪᓯᓂᐊᖅᑐᖅ ᐃᓕᓐᓂᐊᕐᓂᖅ ᒥᑭᓛᒃᑰᖓᑎᑕᐅᔪᓐᓇᕐᓗᑎᒃ, ᐃᖅᑲᓇᐃᔭᓕᒪᓂᕐᓗ ᐊᒻᒪ ᐅᖃᐅᓰᑦ ᓇᓗᓇᐃᖅᑕᐅᓯᒪᕙᒡᓗᑎᒃ 

ᐃᖅᑲᓇᐃᔮᒃᓴᓄᑦ ᓈᒻᒪᓈᕐᓯᒪᓇᓱᒡᓗᑎᒃ ᑕᐃᒪᐃᑦᑕᕆᐊᖃᕌᖓᑦᑕ. ᐃᑲᔪᖅᑎᐅᕙᖕᓂᖅᑕᐅᖅ ᐃᓱᒪᒋᔭᐅᒻᒪᕆᒃᐸᒃᑐᖅ ᐃᓄᖕᓂ 

ᐊᓂᒍᐃᑎᑦᑎᓇᓱᒃᖢᓂ.  

ᓯᕗᓂᒃᓴᒥ ᐃᓱᒫᓘᑎᐅᓕᑐᐃᓐᓇᕆᐊᓖᑦ ᐊᒻᒪᓗ ᐃᖅᑲᓇᐃᔮᒃᓴᐅᓕᕈᓐᓇᖅᑐᑦ  

ᐅᑯᑎᒎᓇᕐᓕ ᐃᖅᑲᓇᐃᔭᖅᑐᓂᒃ ᖃᐅᔨᓴᕈᑎᐅᕙᒃᑐᓂᒃ, ᐅᕙᓂ ᓄᓇᕗᒥᑦ ᒐᕙᒪᒃᑯᓐᓂ (GN) ᑕᒪᐃᓐᓂ ᑕᐅᑐᒃᖢᒋᑦ, 36% 

ᐃᖅᑲᓇᐃᔭᕈᓐᓇᖅᑐᑦ ᐊᕐᕌᒍᖃᓚᐅᕐᑐᑦ 50 ᐅᖓᑖᓂᓪᓗ ᐊᒻᒪᓗ 25% ᐃᖅᑲᓇᐃᔭᕈᓐᓇᖅᑐᑦ ᐊᕐᕌᒍᖃᖅᖢᑎᒃ 35 ᑐᖔᓂ. ᑕᒪᓐᓇ 

ᑕᐅᑐᙳᐊᖅᖢᒍ, ᑎᑭᑎᓪᓗᒍ ᒫᔅᓯ 2020, 50% ᐃᖅᑲᓇᐃᔭᕈᓐᓇᖅᑐᑦ ᐅᕙᓂ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ (OLC) 

ᐊᕐᕌᒍᖃᓚᐅᖅᑐᑦ 50 ᐅᖓᑖᓂᓪᓘᓐᓃᑦ.  

ᐅᓇ ᐃᓱᒪᒋᓪᓗᒍ ᐸᕐᓇᐅᓯᐅᖅᐸᖕᓂᖅ ᐊᒻᒪᓗ ᓯᕗᓂᒃᓴᒥ ᐊᑐᕋᔭᖅᑐᓂᒃ ᒪᐅᓇ ᐃᖅᑲᓇᐃᔮᒃᓴᐃᑦ ᐃᓄᖃᙱᑦᑐᑦ ᐊᒡᓚᒡᕕᒃᒥᑦ, ᐅᑯᐊ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ (OLC) ᑕᒪᑐᒥᖓ ᑎᑎᕋᖅᑕᐅᕙᓪᓕᐊᔪᓂᒃ ᐊᑐᖃᑦᑕᖅᑐᑦ ᖃᐅᔨᒪᔾᔪᑎᒋᓪᓗᒍ “ᐊᕐᕋᒍᖏᓐᓄᑦ 

ᓄᖅᑲᕆᐊᖃᓛᖅᑐᓂᒃ” ᑕᒪᒃᑯᐊ ᐃᓱᒪᒋᖃᓯᐅᑎᓪᓗᒋᑦ ᐊᑯᓂᕈᓗᒃ ᓱᓕ ᐃᖃᓇᐅᔭᕈᓐᓇᖅᑐᑦ.  

ᑎᑭᑎᓪᓗᒍ ᒫᔅᓯ 31, 2021, ᑲᑎᖢᑎᒃ ᐊᕐᕌᒍᖏᓐᓄᑦ ᓄᖅᑲᑐᐃᓐᓇᕆᐊᓖ ᐅᓇ 2024 ᑎᑭᓪᓗᒍ ᒪᕐᕉᒃ ᐃᖅᑲᓇᐃᔭᖅᑏ ᐅᕝᕙᓘᓐᓃᑦ 

33% ᒫᓐᓇ ᐊᒡᓚᒡᕕᒃᒥᑦ ᐃᖅᑲᓇᐃᔭᖅᑎᓂᒃ.  

ᐱᔾᔪᑎᒋᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑐᕌᒐᕆᔭᐅᔪᑦ ᐊᒻᒪ ᑎᑭᐅᑎᔭᐅᓇᓱᒃᑐᑦ  

ᓄᓇᕗᒥᑦ ᒐᕙᒪᒃᑯᓐᓄᑦ ᐱᓕᕆᕝᕕᐅᔪᑦ ᐊᒻᒪᓗ ᓄᓇᕗᒧᑦ ᑯᐊᐳᕇᓴᐅᔪᑦ ᐊᖅᑮᒃᓯᓯᒪᖕᒪᑕ ᐃᓄᖕᓂ ᐃᖅᑲᓇᐃᔭᖅᑎᑦᑎᓂᖏᓐᓂᒃ 

ᑐᕌᒐᕆᔭᐅᔪᓂᒃ ᐊᒻᒪ ᑎᑭᐅᑎᓇᓱᒃᑕᖏᓐᓂᒃ ᐃᓱᒪᒋᓪᓗᒍ ᐃᖅᑲᓇᐃᔭᕆᓐᓇᖅᑐᑦ ᓄᓇᕗᒥᑦ ᑕᒪᐃᓐᓂ ᑕᐅᑐᒃᖢᒋᑦ ᐊᒻᒪᓗ 

ᓄᓇᓕᖕᓂᒃ ᑕᒪᒃᑯᐊ ᐃᖅᑲᓇᐃᔭᖅᕕᒃᓴᖃᖅᑐᑦ. ᐅᑯᐊ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ (OLC) ᐃᓱᒪᒋᔭᖃᕐᒥᔪᑦ 

ᑕᐃᒪᓐᓇᑦᑕᐃᓐᓇᐸᓗᒃ. ᖃᓄᐃᓕᐅᕈᑎᑦ ᐅᑯᓂᖓ ᐃᓚᖃᑐᐃᓐᓇᕆᐊᖃᖅᖢᑎᒃ:  

 ᐊᔪᕐᓇᙱᓐᓂᖅ, ᐱᓕᕆᐊᖃᕈᒪᓂᖅ ᐊᒻᒪᓗ ᐸᕐᓇᒃᓯᒪᓂᖏᑦ ᐃᓄᐃᑦ ᒪᑯᓄᖓ ᒐᕙᒪᒃᑯᑦ ᐃᖅᑲᓇᐃᔮᒃᓴᖏᓐᓄᑦ, 

ᑎᑎᕋᖅᑕᐅᓯᒪᓂᖓᒍᑦ ᐅᕙᓂ ᓄᓇᕗᒥᑦ ᐃᓄᐃᑦ ᐃᖅᑲᓇᐃᔭᕈᓐᓇᖅᑐᑦ ᖃᐅᔨᓴᖅᑕᐅᔾᔪᑎᓄᑦ ᐱᖁᑎᓂᒃ ᐊᒻᒪᓗ 

ᑕᒪᐅᙶᖅᑐᓂᒃ ᓇᐃᓈᕐᓯᒪᔪᓂᒃ ᐅᓂᒃᑲᓂᒃ ᐅᑯᓇᙵᑦ ᓄᓇᕗᒥᑦ ᒐᕙᒪᒃᑯᓐᓂᒃ;  

 

 ᖃᓄᐃᑉᐸᓪᓕᐊᓂᐅᔪᑦ ᐃᓄᐃᑦ ᖃᔅᓯᐅᓂᖏᑦᑎᒍᑦ ᐊᔪᙱᓐᓂᖃᕋᔭᖅᑐᑦ ᒫᓐᓇ ᐊᑐᐃᓐᓇᐅᔪᓐᓇᕐᓗᑎᒃ ᐃᖅᑲᓇᐃᔮᒃᓴᓄᑦ 

ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑖᕈᑎᐅᔪᒪᔪᓄᑦ;  

 

 ᖃᓄᐃᑉᐸᓪᓕᐊᓂᐅᔪᑦ ᖃᔅᓯᐅᓂᖏᑦᑎᒍᑦ ᐃᓄᐃᑦ ᐊᔪᕈᓐᓃᑐᐃᓐᓇᕆᐊᖃᕋᔭᖅᑐᑦ ᐃᖅᑲᓇᐃᔮᒃᓴᓄᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᑖᕈᑎᐅᔪᒪᔪᓄᑦ;  

 

 ᐱᒡᒍᓴᐅᑎᑦᑎᓂᖅ ᐊᔪᕈᓐᓃᖅᓯᒪᔪᓄᑦ ᐃᓄᖕᓄᑦ ᓄᓇᕗᒥᑦ ᒐᕙᒪᒃᑯᑦ ᐃᖅᑲᓇᐃᔮᒃᓴᖏᑦᑎᒍᑦ ᐊᒻᒪᓗ ᐊᓯᖏᓐᓂᒃ 

ᐃᖅᑲᓇᐃᔭᖅᑎᑦᑎᔨᐅᕙᒃᑐᓂᒃ ᓄᓇᕗᒥᑦ;  

 

 ᖃᖓᑦᑎᐊᓵᖅ ᖃᓄᐃᑉᐸᓪᓕᐊᓂᐅᔪᑦ ᐃᖅᑲᓇᐃᔭᖅᑎᑖᑲᑕᖕᓂᒃᑯᑦ ᐊᒻᒪ ᐃᖅᑲᓇᐃᔭᓕᖅᑎᑦᑎᑲᑕᖕᓂᒃᑯᑦ ᐅᑯᓇᓂ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂᒃ (OLC);  

 

 ᐊᐅᓚᑦᑕᐅᔪᓄᑦ ᐱᔭᐅᓯᒪᔭᕆᐊᓖᑦ ᐊᒻᒪᓗ ᐊᖏᖅᑕᐅᓯᒪᓂᒃᑯᑦ ᐃᖅᑲᓇᐃᔮᒃᓴᑦ (PYs) ᐊᒻᒪ ᐊᐅᓚᑦᑎᔾᔪᑎᒃᓴᑦ; ᐊᒻᒪ  

 

 ᐃᓄᖃᙱᑦᑐᑦ ᐊᒻᒪ ᐃᖅᑲᓇᐃᔭᖅᑎᑖᑲᑕᒍᑎ ᐱᓕᕆᕝᕕᐅᔪᓂᒃ ᑯᐊᐳᕇᓴᓂᓪᓘᓐᓃᑦ.  

  

ᐋᖅᑭᒃᓱᐃᓂᐊᓗᑎᒃ ᓇᐃᑦᑐᒥᒃ ᐊᒻᒪ ᐊᑯᓂᐅᓂᕐᓴᖅ ᑐᕌᒐᕆᔭᐅᔪᓄᑦ, ᐊᒡᓚᒡᕕᒃ ᖄᖏᐅᑎᓚᐅᙱᑦᑐᑦ ᐊᖏᖅᑕᐅᓯᒪᔪᑦ 

ᐃᖅᑲᓇᐃᔮᖑᔪᓐᓇᖅᑐᑦ ᐅᑯᓇᓂ ᐃᖅᑲᓇᐃᔮᒃᓴᐃᑦ ᓇᓗᓇᐃᔭᖅᑕᐅᓯᒪᓂᖏᑦᑎᒍ ᑕᐃᒪᙵᓂᒃ ᐱᒋᐊᕐᓯᒪᓂᖓᓂ IEP.  

  

ᓇᐃᑦᑐᒃᑯᑦ ᐊᒻᒪ ᐊᑯᓂᐅᓂᕐᓴᖅ ᑐᕌᒐᕆᔭᐅᔪᑦ  

ᓇᐃᑦᑐᒃᑯᑦ ᑐᕌᒐᕆᔭᐅᔪᑦ ᓇᓗᓇᐃᖅᑕᐅᓯᒪᔪᖅ ᐊᕐᕌᒍᑦ ᐱᖓᓱᑦ ᐃᓗᐊᒎᖓᔪᓂᒃ ᐅᕙᙵᑦ 2020-ᒥᑦ, ᑎᑭᓪᓗᒍ ᒫᔅᓯ 2023.  

ᑎᑭᑉᐸᑦ ᒫᔅᓯ 2023, ᐊᒡᓚᒡᕕᒃ ᐃᓄᐃᑦ ᐃᖅᑲᓇᐃᔭᕐᓂᒃᑯᑦ ᑭᒡᒐᖅᑐᖅᑕᐅᔪᑦ (50%) ᐅᓄᕐᓯᒋᐊᕐᑕᐅᓂᐊᕐᓗᓂ ᐃᒪᓐᓇ:  

 ᕿᒥᕐᕈᐊᖃᑦᑕᕐᓗᑎᒃ ᐃᖅᑲᓇᐃᔮᒃᓴᓄᑦ ᓇᓗᓇᐃᔭᖅᓯᒪᔪᓂᒃ ᒪᑯᐊ ᐃᓕᓐᓂᐊᖅᓯᒪᓃᑦ, ᐱᓕᕆᓕᒪᓃᑦ ᐊᒻᒪ ᐅᖃᐅᓯᖅ 

ᐊᑐᖅᑕᐅᔪᓐᓇᖅᑐᑦ ᐱᓗᐊᖅᑕᐅᓯᒪᙱᒃᑲᓗᐊᕆᐊᒃᓴᖏᓐᓂᒃ;  

 

 ᐃᖅᑲᓇᐃᔮᒃᓴᑦ ᐃᓄᖃᙱᑦᑐᑦ ᖃᐅᔨᓴᖅᐸᒡᓗᒋᑦ ᐊᔪᕐᓇᙱᑦᑕᕆᐊᒃᓴᖓᓂ ᐃᖅᑲᓇᐃᔮᒃᓴᒧᑦ ᓇᓗᓇᐃᔭᖅᓯᒪᔪᑦ 

ᐋᖅᑭᒋᐊᖅᑕᐅᒃᑲᓐᓂᕈᓐᓇᕐᓗᑎᒃ ᐃᒪᓐᓇ ᐊᔪᕈᓐᓃᖅᓴᖅᐸᓪᓕᐊᓂ ᐊᓯᖏᓪᓘᓐᓃᑦ ᐃᓚᒋᔭᐅᓕᖅᑎᑕᐅᔪᓐᓇᕐᓗᑎᒃ;  

 

 ᖃᐅᔨᔭᐅᕚᓪᓕᖅᑎᑦᑎᓂᖅ ᐊᒻᒪ ᐊᑐᕈᓐᓇᖅᑎᑦᑎᓂᖅ ᓄᓇᕗᒥᑦ ᒐᕙᒪᒃᑯᑦ ᐊᔪᕈᓐᓃᖅᓴᕈᑎᖏᓐᓂᒃ ᐊᒻᒪᓗ 

ᐃᖅᑲᓇᐃᔮᒧᑦ ᐱᕙᓪᓕᐅᔾᔪᑎᐅᔪᓐᓇᖅᑐᓂᒃ;  

 

 ᐊᔪᕈᓐᓃᖅᓴᕈᑎᒃᓴᓂᒃ ᐊᑐᐃᓐᓇᖃᖅᑎᑦᑎᓗᑎᒃ ᐱᓕᕆᐊᖏᓐᓅᖓᔪᓂᒃ ᐱᓕᕆᔪᓐᓇᕐᓂᖏᓐᓂᒃ 

ᐊᔪᕈᓐᓃᖅᓴᖅᑎᑦᑎᒃᑲᓐᓂᕈᓐᓇᕐᓗᑎᒃ;  

 ᐊᑐᕈᓐᓇᕐᓗᑎᒃ ᐱᒡᒍᓴᐅᑎᓂᒃᑯᑦ ᐊᔪᕈᑎᐅᔪᓐᓇᖅᑐᓂᒃ;  

 

 ᐊᑐᕈᓐᓇᕐᓗᑎᒃ ᐃᖅᑲᓇᐃᔭᕐᕕᖕᒥᑦ ᐱᓕᕆᓕᕈᒪᑦᑎᐊᕈᓐᓇᕐᓂᕐᒥᒃ ᐊᒻᒪ ᐊᔪᕈᓐᓃᖅᓴᒃᑲᓐᓂᕈᒪᓇᕐᑐᓂᒃ ᐊᒡᓚᒡᕕᒃᒥᑦ.  

 

ᐅᓇ ᑎᑭᓚᐅᖅᑎᓐᓇᒍᑦ ᒫᔅᓯ 31, 2024, ᐊᐅᓚᔾᔪᑎᒃᓴᑎᒍᑦ ᐱᔪᓐᓇᖅᑎᑕᐅᒍᑦᑕ, ᐊᒻᒪᓗ ᐊᖏᖅᑕᐅᒍᓂ ᐅᑯᓇᙵᑦ MSB, ᐊᒡᓚᒡᕕᒃ 

ᐅᓄᖅᓯᕚᓕᖅᑎᑦᑎᔪᒪᔪᑦ ᐃᓄᖕᓂ ᐃᖅᑲᓇᐃᔭᖅᑎᓂᒃ ᒫᙵᑦ 50%-ᒥᑦ ᒪᐅᖓ 67%-ᒧᑦ ᐊᑕᐅᓯᒃᑲᓐᓂᕐᒥᒃ 

ᐃᖅᑲᓇᐃᔮᒃᓴᖅᑕᖃᒃᑲᓐᓂᓕᕐᓗᓂ ᐊᔪᕈᓐᓃᖅᓴᖅᓯᒪᔪᒧᑦ: ᐊᐅᓚᑦᑎᔨ ᑐᑭᒧᐊᖅᑎᑦᑎᔨᒧᑦ ᐃᑲᔪᖅᑎᒃᓴᕐᒥᑦ. ᐊᒡᓚᒡᕕᒃ ᓄᑖᒥᒃ 

ᐃᖅᑲᓇᐃᔮᒃᓴᒥ ᐱᒋᐊᖅᑎᑦᑎᓂᐊᕐᒥᒧᑦ: ᐱᓕᕆᓕᒪᓂᕐᓴᒧᑦ ᐱᓕᕆᔾᔪᓯᕐᓄᑦ ᖃᐅᔨᓴᖅᑎᒃᓴᒥᓐ. 

ᒫᓐᓇᒥ ᑎᑭᓪᓗᒍ 2025, ᐊᒡᓚᒡᕕᒃᒥᑦ ᐱᓕᕆᐊᖃᕐᓂᖅᓴᐅᓂᐊᖅᑐᑦ ᐊᑯᓂᐅᓂᕐᓴᖅ ᐃᓄᖕᓄᑦ ᐃᖅᑲᓇᐃᔭᕐᕕᐅᔪᓐᓇᕐᓂᖅᓴᓂᒃ 

ᐊᔾᔨᒌᙱᑦᑐᓄᑦ ᐃᖅᑲᓇᐃᔮᒃᓴᓄᑦ. ᐊᔅᓚᒡᕕᒃ ᑲᔪᓯᓂᐊᕐᒥᔪᖅ ᐃᖅᑲᓇᐃᔮᒃᓴᓕᕆᓂᒃᑯᑦ ᖃᓄᐃᓕᐅᕈᑎᐅᓇᓱᒃᑐᓂᒃ ᐃᑲᔪᖅᐸᒡᓗᑎᒃ 

ᐃᖅᑲᓇᐃᔭᖅᑎᑦᑎᓐᓂᒃ ᐱᕙᓪᓕᐊᑎᑦᑎᓇᓱᖕᓂᒃᑯᑦ ᒪᐅᖓ ᐊᔪᙱᓐᓂᕐᒧᑦ ᐱᓕᕆᐊᖃᓪᓚᕆᖕᓂᕐᒧᑦ. ᑕᐃᒪᓐᓇ ᐱᓕᕆᐊᖑᓇᓱᒃᑐ 

ᐃᓚᖃᕐᑐᑦ ᐃᓕᓐᓂᐊᕐᓂᖅᒧᑦ ᓄᖅᑲᖓᒍᓐᓇᕐᓂᕐᒥᒃ ᐊᒻᒪᓗ ᐊᔪᕈᓐᓃᖅᓴᒃᑲᓐᓂᕈᑎᒃᓴᓂᒃ (ᑕᐃᒪᐃᓐᓂ ᑎᑎᕋᕐᕕᒃᒥᑦ ᐊᒻᒪ ᓯᓚᑖᓂᒃ).  

ᐊᒡᓚᒡᕕᒃ ᐱᓕᕆᖃᑎᖃᖃᑦᑕᕐᓂᐊᖅᑐᖅ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔮᖏᑦᑎᒍᑦ ᐱᕙᓪᓕᐊᓂᕐᓴᐅᔪᒪᔪᓂᒃ 

ᓇᓗᓇᐃᕐᓯᓯᒪᓂᒃᑯᑦ ᐃᖅᑲᓇᐃᔮᒃᓴᓂᒃ ᐊᒡᓚᒡᕕᖕᒥᑦ ᐊᔪᕈᓐᓃᕐᓴᕐᓂᕐᒧᑦ ᐊᒻᒪᓗ ᐃᑲᔪᖅᑐᐃᕙᓪᓕᐊᓂᕐᒧᑦ ᐱᓕᕆᐊᒃᓴᑎᒍᑦ. ᑕᐃᒪᓐᓇ 

ᐊᔪᕐᓇᙱᓐᓂᕐᓴᐅᓂᐊᖅᑐᖅ ᐃᓄᐃᑦ ᐱᓇᓱᒍᓐᓇᕐᓂᕐᓴᐅᓗᑎᒃ ᐊᐅᓚᑦᑎᓂᕐᒧᑦ ᐱᓕᕆᐊᒃᓴᓂᒃ. ᐅᑯᐊ ᖃᓄᐃᓕᐅᕈᑎᒃᓴᐃ 

ᐊᑯᓂᕈᓗᖕᒨᖓᔪᑦ ᐊᒻᒪᓗ ᐱᓕᕆᔪᒪᑦᑎᐊᕐᓂᕐᒨᖓᓪᓗᑎᒃ ᐃᖅᑲᓇᐃᔭᖅᑎᓄᑦ ᐊᒻᒪᓗ ᑮᓇᐅᔭᑎᒍᑦ ᐃᑲᔪᕈᑎᐅᓇᔭᕆᓪᓗᓂ ᐊᒡᓚᒡᕕᒃᒥᑦ.  

  

  

  

  

  

  

  

  

  

  

  

 

 

 

 

 

 

 

 

 

 

 

 

 

 

 

 

 

 


